
1924 ГЪЭМ И МЭКЪУАУЭГЪУЭ МАЗЭМ И 1 ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

Гу зылъытапхъэ

Къэбэрдей-Балъкъэр Республикэм и 
Парламентым къегъэщIылIа ЩIалэгъуа-
лэ палатэм теухуа Положенэм и 5.1 
пунктым и 2-нэ пункт къуэдзэм ипкъ ит-
кIэ, Къэбэрдей-Балъкъэр Республикэм и 
Парламентым унафэ ещI:

1. Къэбэрдей-Балъкъэр Республи-
кэм и Парламентым къегъэщIылIа 
ЩIалэ гъуалэ палатэм и пIалъэр 
къэмысу къы хэгъэкIыжын Хуторская 

Елизаветэ Вениамин и пхъур.
2. Мы Унафэм къару егъуэт ар къы-

щащта махуэм щегъэжьауэ.

Къэбэрдей-Балъкъэр Республикэм и
Парламентым и УнафэщI

ЕГОРОВЭ Татьянэ
Налшык къалэ
2021 гъэм накъыгъэм и 27-м
№324-П-П

Къэбэрдей-Балъкъэр Республикэм и Парламентым къегъэщIылIа 
ЩIалэгъуалэ палатэм хэтыр и пIалъэр къэмысу абы къыхэгъэкIыжыным 

теухуауэ

Къэбэрдей-Балъкъэр Республикэм
и Парламентым и Унафэ

ЛIакъуэр  зыщыбэм
быныр  щыхейщ.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ 

Маринэщ.

Хыхэм я дунейпсо ма-
хуэщ

Урысейм и социальнэ Iэ-
натIэм и лэжьакIуэм и ма-
хуэщ

Карелие Республикэм и 
махуэщ. 1920 гъэм къызэ-
рагъэпэщащ иджырей рес-
публикэм лъабжьэ хуэхъуа 
Карелие лэжьакIуэбэ ком-
мунэр.

УнэлъащIэ зыщIым и ма-
хуэщ

1786 гъэм дунейм щыяпэу 
Нью-Йорк и тыкуэнхэм мо-
рожнэ къыщIалъхьащ.

1815 гъэм Польшэм и 
 щIыналъэр, къанэ щIагъуэ 
щымыIэу, Урысей импери-
ем къыхагъэхьащ.

1824 гъэм Канадэм щыщ 
Кашинг Ноа зэрыжьыщIэ 
машинэ къызэригупсысам 
щыхьэт техъуэ дэфтэр ира-
тащ.

1843 гъэм Урысейм и пащ-
тыхь Николай Езанэм и 
унафэкIэ Урысейм щы щIа-

дзащ Петербургрэ Моск-
варэ зэпызыщIэну гъущI 
 гъуэгур ухуэн. Абы куэдрэ 
«Николаевскэ гъущI гъуэгу» 
жаIэу еджащ, иджыпсту 
 Октябрьскэ цIэр зэрехьэ.

1869 гъэм США-м щыщ 
Макгаффи Айвз сабэщып 
зэрызэпкърилъ хьам щыхьэт 
техъуэ тхылъ иратащ.

1934 гъэм Женевэ Iэ щы-
традзащ СССР-м, Румыни-
ем, Польшэм я къэрал 
 гъунапкъэхэр зэраубзы -
хуам теухуа зэгурыIуэны-
гъэм. 

1940 гъэм хэIущIыIу ящIащ 
нептуний элементыщIэр 
къы зэрахутар.

1943 гъэм налшыкдэс ин-
теллигенцэм фашистхэм я 
бийуэ пэкIу ирагъэкIуэкIащ.

1946 гъэм Журналистхэм 
я дунейпсо зэгухьэныгъэр 
къызэрагъэпэщащ.

1946 гъэм Инджылызым        
и къалащхьэ Лондон ТекIуэ-
ныгъэм и парад ще кIуэ-
кIащ, фашист Германием -
рэ Япониемрэ ЕтIуанэ ду-
нейпсо зауэм зэры щыха гъэ-
щIар ягъэлъапIэу.

1958 гъэм СССР-м футбо-
лымкIэ и командэ къыхэхар 

япэу хэтащ дунейпсо чем-
пионатым. 

1966 гъэм СССР-м къы-
щызэрагъэпэщащ Тхы дэм-
рэ щэнхабзэмрэ я фэеплъ-
хэр хъумэным хуэгъэпса 
 зэгухьэныгъэр.

1988 гъэм къащтащ 
 «СССР-м кооперацэм зы-
щегъэужьыным и IуэхукIэ» 
законыр. Абы хьэрычэ ты-
щIэ хэр я щхьэ хуэлэжьэ-
жыну хуит ищIырт.

Урыс сурэтыщI Iэзэ, кри-
тик Крамской Иван къызэ-
ралъхурэ илъэси 184-рэ 
 ирокъу.

Кхъухьлъатэзехуэ Iэзэ 
дыдэу щыта, Совет Союзым 
щэнейрэ и ЛIыхъужь Ко-
жедуб Иван къызэралъху -
рэ илъэси 101-рэ ирокъу.

«ЩIэблэщIэ гвардие» 
щэхурылажьэ щIалэгъуалэ 
партизан зэгухьэныгъэр 
Краснодон къыщызэзыгъэ-
пэ щахэм яхэта, абы и 
унафэщIу щыта, Совет Со-

Къэбэрдей-Балъкъэрым щыпсэухэм тенджыз 
ФIыцIэ Iуфэм нэсыным дяпэкIэ трагъэкIуэдэнур зы 
сыхьэт иримыкъущ - иджыблагъэ Налшык къы-
щетIысэхащ а гъуэ гуанэм тетыну Сочэ къикIа 
 кхъухьлъатэр.

СОЧЭРЭ Налшыкрэ зэпызыщIэну иджырей кхъухь-
лъатэ лъэщхэр «РусЛайн» авиакомпанием ейщ. Абы-
хэм зэуэ цIыху 50 ихуэнущ, гъуэгуанэ зэрытетынури 
 дакъикъэ 55-кIэщ. Сочэ къикIыурэ кхъухьлъатэхэр 
Налшык тIэу къэкIуэнущ - бэрэ жьеймрэ тхьэмахуэмрэ. 
Билетхэм я уасэр сом минитIым къыщыщIэдзауэ 
 щы тынущ.

Уэгу гъуэгуанэщIэ къы зэрызэIуахам и фIыгъэкIэ 
 республикэм щып сэухэр псынщIэу икIи тыншу кIуэ-
фынущ Кавказым и тенджыз ФIыцIэ Iуфэм и зы-
гъэпсэхупIэхэм.

«РусЛайн» авиаком панием и кхъухьлъатэхэр мэ-
къуауэгъуэм и 1-м къыщыщIэдзауэ фокIадэм и 29 
пщIондэ лэжьэну аращ зэкIэ. Iуэхур тэмэму зэтеубла 
хъурэ а унэтIыныгъэм щызекIуэн куэду игъуэтмэ, Нал-
шык икIыу Сочэ кIуэ рейсхэр зэпымыууэ щагъэIэну я 
мурадщ.

КъБР-м и Iэтащхьэмрэ
Правительствэмрэ я пресс-IуэхущIапIэ.

«Налшык - Сочэ»  кхъухьлъатэ
гъуэгуанэр  къызэIуах

Адыгэ Республикэм хы-
хьэ Улап къуажэм и Iэ-
гъуэблагъэм пасэрей кхъэ-
лъахэ къыщагъуэтыжри, 
археологхэр щылэжьэн 
щIа дзауэ щытащ. 

УЛАП кхъэлъахэм епха 
тхыдэ фэеплъ нэхъ щхьэпэ 
дыдэу къалъытэ 1982 гъэм 
абы къыщыщIатIыкIыжауэ 
щыта «Нартхэм я шыуан 
лъапIэр». Килограмм 300 зи 
хьэлъагъ, сантиметр 80-м 
нэс зи къэухь шыуанышхуэр 
къызэрагъуэтыжу, Мэзкуу 
дэт, КъухьэпIэ лъэпкъхэм я 
гъуазджэм и музейм яшауэ 
щытащ, нэхъ зыхуей хуэзауэ 
яджын папщIэ. Къэралым и 
щыхьэрым илъэс 37-кIэ 
щыIа шыуаныр 2019 гъэм 
мэкъуауэгъуэм и 3-м къала-
щхьэ музейм и къудамэу 
Мейкъуапэ дэтым къашэ-
жащ. Домбеякъым къыхэ-
щIыкIа шыуанышхуэр ди 
лъэхъэнэм ипэкIэ V - VI лIэ-
щIыгъуэхэм ящIауэ хуагъэ-
фащэ. 

«Нартхэм я шыуан лъа-
пIэ» фIэщыгъэр дызытеп сэ-
лъыхь тхыдэ фэеплъым 
щIигъуэтар къару щэху 

«Языныкъуэ лэжьакIуэхэм къэрал социальнэ 
дэIэпыкъуныгъэ етыным теухуауэ» Къэбэрдей- 
Балъкъэр Республикэм и Iэтащхьэм 2020 гъэм 

мэлыжьыхьым и 2-м къыдигъэкIа Указ №33-УГ-м 
зэхъуэкIыныгъэ хэлъхьэным и IуэхукIэ

Къэбэрдей-Балъкъэр Республикэм
и Iэтащхьэм и Указ

1. «Языныкъуэ лэжьакIуэхэм къэрал социальнэ дэ-
Iэпыкъуныгъэ етыным теухуауэ» Къэбэрдей-Балъкъэр 
Республикэм и Iэтащхьэм 2020 гъэм мэлыжьыхьым и 
2-м къыдигъэкIа Указ №33-УГ-м зэхъуэкIыныгъэ 
хэлъхьэн, 1-нэ пунктым и япэ абзацым хэт «мэлы-
жьыхьым и 30» псалъэхэм я пIэкIэ «бадзэуэгъуэм и 
31» жиIэу къэхьауэ.

2. Мы Указым къару егъуэт ар официальнэу къы-
щытрадза махуэм щегъэжьауэ икIи 2021 гъэм накъы-
гъэм и 1-м щыщIэдзауэ ирагъэкIуэкIа лэжьыгъэхэм 
 ятохуэ.

 Къэбэрдей-Балъкъэр Республикэм
 и Iэтащхьэ                               КIУЭКIУЭ Казбек
Налшык къалэ
2021 гъэм накъыгъэм и 28-м
№57-РГ

ЩIы Iыхьэ хэхар щатха гупым къыхагъэкIыу
нэгъуэщI гупым хэгъэхьэным и IуэхукIэ

Къэбэрдей-Балъкъэр Республикэм 
и Правительствэм и Унафэ

№114-ПП
2021 гъэм        накъыгъэм и 31-м       Налшык къалэ

Аруан муниципальнэ щIыналъэм и щIыпIэ админи-
страцэм 2020 гъэм щэкIуэгъуэм и 17-м №24-3528-м 
щIэту къигъэхьа лъэIум хэплъауэ, Урысей Федерацэм 
ЩIым теухуа и кодексым и 8-нэ статьям, «ЩIыхэр е 
щIы Iыхьэ хэхахэр щатха гупым къыхагъэкIыу нэгъуэщI 
гупым зэрыхагъэхьэм и IуэхукIэ» 2004 гъэм дыгъэ-
гъазэм и 21-м къащта Федеральнэ закон №172-ФЗ-м   
и 7-нэ статьям, Къэбэрдей-Балъкъэр Республикэм 
ЩIым теухуа и кодексым и 6-нэ статьям япкъ иткIэ, 
Къэбэрдей-Балъкъэр Республикэм и Правительствэм 
унафэ ещI:

1. Мэкъумэш мыхьэнэ зиIэ щIыхэм къыхагъэкIыу 
промышленностым, энергетикэм, транспортым, свя-
зым, радиовещанэм, телевиденэм, информатикэм 
 хухах щIыхэм, хьэрш лэжьыгъэм, зыхъумэжыныгъэм, 
шынагъуэншагъэм папщIэ къагъэсэбэп щIыхэм, нэ-
гъуэщI мурад убзыхуахэм хузэрахьэ щIыхэм хэгъэхьэн 
метр зэбгъузэнатIэ 100001-рэ хъу, 07:07:2400000:504 
кадастр номер зиIэ щIы Iыхьэу Къэбэрдей-Балъкъэр 
Республикэм щыщ Аруан щIыналъэм хыхьэ Аруан 
 къуажэ жылагъуэм и гъунапкъэм химыубыдэр, пша-
хъуэхэкIрэ мывэ зэтеударэ къыщыщIагъэкIын Iуэху-
щIапIэ ящIын папщIэ.

2. Мылъкур къэралым итхынымкIэ, кадастрымкIэ, 
картографиемкIэ федеральнэ къулыкъущIапIэм и уп-
равленэу Къэбэрдей-Балъкъэр Республикэм щыIэм 
чэнджэщ етын ЯмыгъэIэпхъуэ мылъкумкIэ къэрал 
 кадастрым зыхуэфащэ зэхъуэкIыныгъэхэр хилъхьэну.

 Къэбэрдей-Балъкъэр Республикэм и
 Правительствэм и УнафэщI   МУСУКОВ Алий

КъБР-м и Парламентым и УнафэщI 
Егоровэ Татьянэ иджыблагъэ иригъэ-
кIуэкIа зэIущIэм депутатхэр щытеп сэ-
лъыхьащ республикэм и закон зыб-
жанэм я проектхэм.

АБЫХЭМ ящыщт «КъБР-м и зэзы-
гъэкIуж хеящIэхэм ятеухуауэ» КъБР-м и 
Законым зэхъуэкIыныгъэхэр хэлъхьэным 
и IуэхукIэ» законопректыр. КъБР-м и 
 Парламентым жылагъуэ шынагъуэнша-
гъэмрэ Iулъхьэм пэщIэтынымкIэ и коми-
тетым и унафэщI Кривко Михаил зэры-
жиIамкIэ, дэфтэрыр ягъэхьэзыращ зэ-
зыгъэкIуж хеящIэхэм я пщэрылъхэр зэ-
рагъэзащIэ пIалъэр къыщагъэлъэгъуа 
Фе деральнэ законыр мэлыжьыхьым и 
5-м къызэращтам къыхэкIыу.

Депутатхэр хэплъащ «ЩIыщIагъ фIы-
гъуэхэм ятеухуауэ» КъБР-м и Законым зэ-
хъуэкIыныгъэхэр хэлъхьэным и IуэхукIэ» 
КъБР-м и законопроектым. КъБР-м и 
Парламентым Мэкъумэш IуэхухэмкIэ, 
щIыуэпсыр хъумэнымрэ ар къэгъэ сэ-
бэпынымкIэ и комитетым и унафэщI 
ТекIушэ Артур жиIащ законопроектыр 
федеральнэ законодательствэм игъуэта 
зэхъуэкIыныгъэхэм тету зэрызэхагъэу -
вар. Абы щагъэбелджылыжащ щIы -
щIагъ фIыгъуэхэр къызэрагъэсэбэпып-
хъэ щIыкIэмрэ зы фIэщыгъэ яIэу ахэр 
щытын зэрыхуеймрэ.

КъБР-м и Парламентым Лэжьыгъэм-
кIэ, социальнэ политикэмрэ узыншагъэр 
хъумэнымкIэ и комитетым и унафэщI 
Къэжэр Хъусен тепсэлъыхьащ «КъБР-м 
щыпсэухэм социальнэ Iуэхутхьэбзэхэр 
яхуэщIэнымкIэ лэжьыгъэхэр гъэтэмэ мы-

ным теухуауэ» КъБР-м и Законым и гуэ-
дзэным зэхъуэкIыныгъэхэр хэлъхьэным     
и IуэхукIэ» КъБР-м и законопроектым. 
Абы зэрыжиIамкIэ, зэхъуэкIыныгъэхэр 
зытещIыхьар зи ныбжь хэкIуэтахэмрэ 
 ныкъуэдыкъуэхэмрэ (республикэм и 
 IуэхущIапIэхэм щыпсэу сабий ныкъуэ ды-
къуэхэри яхэту) зэрызыщIагъакъуэ Iэмал-
хэр ирагъэфIэкIуэнырщ. 

Зи гугъу ящIа законопроектхэм нэхъ 
 куууэ хэплъа нэужь, КъБР-м и Парла-
ментым и зи чэзу зэIущIэм къыщыхалъ-
хьэну зэгурыIуащ.

ЗэIущIэм щытепсэлъыхьащ «Дзэ щIы-
хьым и махуэхэмрэ Урысейм и фэеплъ 
махуэшхуэхэмрэ ятеухуауэ» Федеральнэ 
законым и 1-нэ Iыхьэм зэхъуэкIыныгъэ-
хэр хэлъхьэным и IуэхукIэ» федеральнэ 
законым и проектым зэрыпэджэж Iуэхум. 
КъищынэмыщIауэ, депутатхэр хэплъащ 
хэхауэ яхъумэ щIыпIэхэм, жэуаплыныгъэ 
яхэлъу хьэкIэкхъуэкIэхэм я нэIэ зэрытра-
гъэтым, нэгъуэщIхэми ятеухуа феде-
ральнэ закон, законодательнэ жэрдэм 
зыбжанэм я проектхэм, УФ-м админист-
ративнэ хабзэхэр къызэпемыгъэудыным, 
Къалэухуэ, Лэжьыгъэ кодексхэм зэхъуэ-
кIыныгъэ хэлъхьэным.

ЗэIущIэм депутатхэм зэдэарэзыуэ къы-
щагъэлъэгъуащ республикэм и лэжьа-
кIуэ нэхъ пажэхэм ящыщу КъБР-м и Пар-
ламентым и ЩIыхь тхылъкIэ ягъэлъэ-
пIэнухэр. КъыкIэлъыкIуэ зэIущIэхэр ира-
гъэкIуэкIынущ мэкъуауэгъуэм и 17-мрэ и 
29-мрэ.

КъБР-м и Парламентым и 
пресс-IуэхущIапIэ.

КъБР-м и Iэтащхьэ КIуэкIуэ Казбек «ТАСС» феде-
ральнэ агентствэм и корреспондент Колосовэ Надеждэ 
щепсалъэм къыхигъэщхьэхукIащ ди щIыналъэм зе-
гъэужьыным ехьэлIа Iуэху нэхъыщхьэхэр, апхуэдэу 
 Санкт-Петербург щекIуэкIа экономикэ зэхыхьэшхуэм и 
лэжьыгъэм кърикIуэхэр.

РЕСПУБЛИКЭМ и унафэщIым зэрыжиIамкIэ, Къэбэр-
дей-Балъкъэрым адрей щIыналъэхэм зэрадэлажьэм зэ-
пымыууэ зригъэубгъунущ икIи абы и лъэныкъуэкIэ псом 
япэу нэхъ зытригъэщIэнур ди курортхэмрэ туризмэм и 
IуэхущIапIэхэмрэ я зэфIэкIырщ. КIуэкIуэ Казбек къи-
гъэлъэгъуащ Налшык и курортхэм зегъэужьынымкIэ зэ-
ман гъунэгъум зэфIагъэкIынухэр. Абы теухуауэ иужьрей 
илъэсым зэхалъхьа планым зэрыщыубзыхуамкIэ, сана-
торэхэмрэ курортхэмрэ ящыщу иджыпсту лажьэхэр ира-
гъэфIэкIуэнущ, IуэхущIапIэ зыбжанэ щIэуэ яухуэнущ, а 
псоми я фIыщIэкIэ Налшык и курортхэм зэуэ зыщызы-
гъэпсэхухэм я бжыгъэр цIыху минипщIым нагъэсынущ. 
Мы Iуэхум теухуауэ республикэм и унафэщIхэр иджыпсту 
банк лэжьакIуэхэм йопсалъэ.

Санкт-Петербург щекIуэкIа экономикэ зэхыхьэшхуэм 
 хиубыдэу республикэм зэфIигъэкIа Iуэху нэхъыщхьэхэм 
ящыщщ «Росгеологие» зэгухьэныгъэм иращIылIа зэгу-
рыIуэныгъэр. А документым ипкъ иткIэ республикэм и 
щIыналъэм къэхутэныгъэхэр щрагъэкIуэкIынущ, псы къа-
бзэ къызыщIэпш хъуну щIыпIэхэмрэ хъугъуэфIыгъуэ зэ-
мы лIэужьыгъуэхэм я къыщIэхыпIэхэмрэ къэхутэным хуэ-
гъэзауэ. Апхуэдэу «Росгеологие» зэгухьэныгъэм и IэщIа-
гъэлIхэм дыщэ зыщIэлъ щIыпIэхэмрэ апхуэдэ щIыпIэхэм я 
зэфIэкIхэмрэ къахутэ. Абы ипкъ иткIэ, республикэм щы-
зэтрагъэувэ дыщэ къыщIэхыным телэжьэну IэнатIэ.

«Мы зэгурыIуэныгъэм и сэбэпкIэ дэ нэгъэсауэ щыгъуа -
зэ дыхъунущ ди щIыналъэм хиубыдэу сыт хуэдэ хъу-
гъуэфIыгъуэхэр щыIэми. Апхуэдэу мыхьэнэшхуэ иIэнущ 
псы къабзэ къызыщIэпш хъуну щIыпIэхэр убзыхунми, сыту 
жыпIэмэ ди жылагъуэхэр ирафын псыкIэ иджыри нэсу 
къызэгъэпэщакъым», - къигъэлъэгъуащ КIуэкIуэ Казбек. 

Дунейпсо экономикэ зэхыхьэшхуэм хиубыдэу КъБР-м и 
 Iэтащхьэр апхуэдэу хуэзащ «Газпром межрегионгаз» 
 ООО-м и генеральнэ директор Густов Сергей. ЗэIущIэм 
щаубзыхуащ цIыхухэм пщIэншэу газыр яхущIэшэнымкIэ 
законыр Къэбэрдей-Балъкъэр Республикэм щыгъэзэ щIэ-
нымкIэ щыIэ хэкIыпIэхэм. Дызэрыщыгъуазэщи, а Iуэхур 
УФ-м и Президент Путин Владимир Федеральнэ Зэхуэсым 
Зэрызэхуигъэзам къыщыхигъэщхьэхукIащ икIи зыхуэ-
фащэ законыр иджыблагъэ Къэрал Думэм къищтащ.

«Газыр зрикIуэ бжьамийм щегъэжьауэ а гъэсыныпхъэр 
дэтхэнэ щIыпIэми и гъунапкъэм нэс зыхурашэлIэнухэм 
 республикэм щыщу унагъуэ минитхум щIигъу хагъэхьащ 
икIи а лэжьыгъэм сом мелуан 600 хуэдиз трагъэкIуэдэ-
нущ», - къыхигъэщхбэхукIащ КIуэкIуэ Казбек. Абы зэры-
жи IамкIэ, лэжьыгъэхэр дызэрыт илъэсым и щэкIуэгъуэ 
ма зэм ирагъэжьэнущ. 

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэ КIуэкIуэ Казбекрэ 
Санкт-Петербург и губернатор Беглов 
Александррэ Iэ традзащ щIыналъэхэр 
лъэныкъуэ куэдкIэ зэрызэдэлэжьэнум 
теухуа, 2021 - 2026 гъэхэм ятещIыхьа зэ-
гурыIуэныгъэм. Къэбэрдей-Балъкъэ-
рымрэ Санкт-Петербург къалэмрэ 
 зэ рызэдэлэжьэну «гъуэгу картэм» 
 хеубыдэ сату-экономикэ, щIэныгъэ-тех-
никэ, щэнхабзэ, социальнэ унэ тIы ны-
гъэхэр.

«САНКТ-ПЕТЕРБУРГ щытщ Урысей Фе-
дерацэм и экономикэ, щэнхабзэ центр 
нэхъ лъэрызехьэхэм ящыщу икIи зэгу-
рыIуэныгъэм щыубзыхуахэр гъэзэ щIэ-
ным дэ Iэмал къыдитынущ ди IуэхущIа-
пIэхэр зэпыщIауэ зэдэлэжьэнымкIэ. Дэ 
дыхьэзырщ ди туризм IэнатIэм зегъэу-
жьыным, цIыхухэм зыщагъэпсэху, я узын-
шагъэр щрагъэфIакIуэ центрхэр къызэ-
гъэпэщыным, мэкъумэшхэкIхэм елэжьы-
нымрэ хъумэнымрэ хуэщIа IэнатIэхэр 
гъэлэжьэным питер и IуэхущIапIэхэмрэ 
хьэрычэтыщIэхэмрэ я мылъку къыхалъ-
хьэн папщIэ зыхуей щытыкIэхэр къа-
хузэдгъэпэщыну», - къыхигъэщащ КIуэ-
кIуэ Казбек зэпсэлъэныгъэхэр щекIуэ-
кIым.

Мы зэманым республикэм къыхилъ-
хьауэ, Санкт-Петербург щIыналъэщIыб 
зэ пыщIэныгъэхэмкIэ и комитетым щIы-
гъуу йолэжь ищхъэрэ къалащхьэм щыщ 
сабийхэм гъэмахуэм Къэбэрдей-Балъ-
къэрым зыщегъэгъэпсэхуным ехьэлIа 
Iуэхухэм. Апхуэдэуи я мурадщ мы гъэма-
хуэм, бадзэуэгъуэм и 17 - 27-хэм къриу-
быдэу, «Зыхъумэжыныгъэ гъуэгуанэ» зы-
фIаща хэкупсэ Iуэхум и 23-нэ экспедицэр 
Къэбэрдей-Балъкъэрым щрагъэкIуэкIы-

ну. Ар ирагъэхьэлIащ Хэку зауэшхуэр 
къы зэрыхъейрэ илъэс 80 щрикъум.

Фигу къэдгъэкIыжынщи, щIыналъэхэр 
зэдэлэжьэным теухуа зэгурыIуэныгъэм Iэ 
традзауэ щытащ 2015 гъэм, 2020 гъэм 
абы и унэтIыныгъэ зыбжанэ къагъэ щIэ-
рэщIэжри елэжьын щIадзащ. Илъэс 
кIуам къриубыдэу республикэм и Iуэху-
щIапIэ пажэхэм къалэм хуаутIыпщащ 
консервхэкIыу, гъэшхэкIыу, лыхэкIрэ 
IэфIыкIэу, псыуэ, нартыху крахмалу, мы-
Iэрысэу сом меларди 2,2-рэ и уасэ. Санкт-
Петербург и IуэхущIапIэхэмрэ сату Iэна-
тIэмрэ хурагъашэ кабель-кIапсэ продук-
цэ зэмылIэужьыгъуэхэр. Санкт-Петербург 
Узыншагъэр хъумэнымкIэ и департамен-
тым иращIылIа зэгурыIуэныгъэм ипкъ 
 иткIэ абы и медицинэ центр нэхъ лъэщ-
хэм технологие лъагэр зи лъабжьэ 
дэIэпыкъуныгъэ щагъуэтащ республикэм 
щыщ цIыхуи 142-м. Накъыгъэм и кIэм 
яутIыпщащ Налшыкрэ Сантк-Петер-
бургрэ зэпызыщIэну кхъухьлъатэр. Ари 
хуэщхьэпэнущ щIыналъэхэр зэдэлэ-
жьэным.

Республикэр ищхъэрэ къалащхьэм нэ-
хъыбэу щыдэлэжьэнур агропромышлен-
нэ комплексымрэ промышленностым и 
IэнатIэхэмрэщ. Абыхэм ящыщщ элект ро-
энергетикэ IэнатIэм папщIэ вольт лъагэм 
ирилажьэ аппаратурэр, налмэс Iэмэ-
псымэхэр, кабель-кIапсэ продукцэр, бжы-
гъэр зи лъабжьэ иджырей рентген ме-
дицинэ техникэр яхуегъэшэныр, ап хуэ-
дэуи Къэбэрдей-Балъкъэр Республикэм 
и курорт-рекреацэ, туризм IэнатIэхэм я 
Iэмалхэр къагъэсэбэпыныр.

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэ КIуэкIуэ Казбек Iэ 
тридзащ Республикэр Санкт-Петербург 

къалэм и Правительствэм зэрыдэлэжьэнум 
теухуа зэгурыIуэныгъэм

Туризмэр,  псынэпсыр,
дыщэ  къыщIэхыпIэхэр

Петербург  дунейпсо  экономикэ 
зэхуэсышхуэ-2021-м

Нартхэм  я  шыуан
лъапIэр  Хэкум  къашэж

 зрапх апхуэдэ шыуаным и 
гугъу нарт хъыбархэм къы-
зэ рыхэщырщ. Зэрагъэхъы-
барымкIэ, абыкIэ пщэ фIэху, 
нартхэр зыми хуэ мыныкъуэу 
псэуащ. Иужь кIэ, нэ-
хъыжьхэм я унафэкIэ ар 
зыIэщIалъхьа Уэзы рмэдж 
шыуаным псы ирикIащ, ара-

ти, итыр къы зэрыкъуалъэм 
хуэдэурэ, щIы щIагъым 
ехащ. Адыгэ Республикэм 
къыщыщIэж псы хущхъуэ-
хэр а шыуаным къыщы-
къуэлъа псым ирепх хъы-
барым. 

ЧЭРИМ Марианнэ. 

юзым и ЛIыхъужь цIэр (хэ-
кIуэдауэ) зыфIаща Коше-
вой Олег къызэралъхурэ 
илъэс 95-рэ ирокъу.

КъБР-м щIыхь зиIэ и жур-
налист, Урысей артиадэм и 
лауреат, радиожурналист 
МахуэлI Хъаджэт къы-
щалъхуа махуэщ.

Эверест къуршым тIэу-
нейрэ дэкIа адыгэ бзылъху-
гъэ, КъБР-м физкульту-
рэмрэ спор тымкIэ щIыхь 
зиIэ и лэжьакIуэ Мэз Ка-
ринэ  къыщалъхуа махуэщ.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм гра-
дус 20 - 21-рэ, жэщым гра-
дус 11 - 13 щыхъунущ.

Ди  ехъулIэныгъэхэр

Хы Iуфэ Шапсыгъым, 
ПсыфIыпэ къалэм, иджыб-
лагъэ щызэхэтащ «Шапсу-
гия» лъэпкъ газетыр 
 къы дэкIыу зэрыхуежьэрэ 
илъэс 30 зэрырикъум те-
ухуа пшыхьыр.

ШАПСЫГЪ Адыгэ Хасэм и 
жэрдэмкIэ къызэрагъэпэща 
гуфIэгъуэ зэхыхьэм хэтащ 
Сочэ къалэ зэхуэсым и тхьэ-
мадэ Филонов Виктор, 
Псы фIыпэ щIыналъэм уна-
фэр щызехьэнымкIэ и 
къулы къущIапIэм и унафэщI 
Бурлев Олег, Адыгэ Рес-
публикэм и Парламентым – 
Хасэм лъэпкъ IуэхухэмкIэ, 
хамэщI щыпсэу адыгэхэмрэ 
хъыбарегъащIэ IэнатIэхэм 
ядэ лэжьэнымкIэ и къуда-
мэм и Iэтащхьэ Щхьэлахъуэ 
Аскэр, Дунейпсо Адыгэ 
Хасэм и вице-президент 
Щоджэн Iэминат, ДАХ-м и 
ГъэзэщIакIуэ гупым хэт, 
«Адыгэ псалъэ» газетым и 
щIэныгъэ обозреватель Та-
быщ Мурат, АР-м щылажьэ 
Адыгэ Хасэм и тхьэмадэ 
ЛIымыщэкъуэ Рэ мэзан, 
КъШР-м щыIэ Адыгэ Хасэм 
и тхьэмадэ Аслъэн Алий, 
щIэныгъэ, щэнхабзэ, 
 жылагъуэ лэжьакIуэхэр, 
 хьэ ры чэтыщIэхэр, шапсыгъ 
 къуа жэхэм я лIыкIуэхэр, нэ-
гъуэщIхэри.

«Шапсыгъ щIыналъэм и 
напщIэм телъ, зэIэпахыу 
щIаджыкI ди лъэпкъ газе-
тыр къыдэкIын щыхуежьар  
ди махуэгъэпсым плъыжьу 
къыхэгъэщащ - 1991 гъэм 
накъыгъэм и 18-р куэдым  
 гукъинэж ящыхъуащ, ящы-
мыгъупщэуи ягъэлъапIэ, - 
жиIащ зэIущIэр къыщызэ-
Iуихым Шап сыгъ Адыгэ 
Хасэм и тхьэмадэ КIэ кIыхъу 
Мэжид. - Хы Iуфэм зэры-
Iыгъыу ды щы псэуми, ды-      
зэ рызэлъэIэсыр мащIэт. 

Урысейм и Суд прис-
тавхэм я федеральнэ 
къулыкъум и управле-
нэу Къэбэрдей-Балъ-
къэрым щыIэм (УФ-
ССП) и унафэщI Ба-
уаев Ахъмэт зыхэта 
п р е с с - ко н ф е р е н ц 
иджыб лагъэ ирагъэ-
кIуэкIащ. Абы зыуб-
гъуауэ щытепсэ лъы-
хьащ къалъхуа я бын-
хэр зыпIыжыну хуэ-
мей хэм залымыгъэкIэ 
али  мент зэрырагъэт 
щIыкIэм.

ЗЭIУЩIЭМ зэрыщы-
жа IамкIэ, алиментхэр 
зэ рамытым ехьэлIауэ 
Управленэм иджыпсту 
щIэлъщ Iуэху 3765-рэ. 
Зи бынхэм я щIыб хуэ-
зыгъэзэжа адэ-анэхэм 
я къалэныр егъэгъэ-
зэщIэныр суд пристав-
хэм я лэжьыгъэ нэ-
хъыщхьэхэм ящыщщ. 
Чэнджэщрэ ущиекIэ 
къахуэмыгъэдаIуэхэм 
я Iуэхухэр зекIуэ хаб-
зэхэм тету суд пащхьэм 
иралъхьэ. Абы и лъэны-
къуэкIэ, УФ-м и УК-м и 
157-нэ статьям ипкъ 
 иткIэ, мы гъэр къызэри-
хьэрэ блэкIа мазитхум 
уголовнэ жэуапым ира-
шэлIащ цIыхуи 137-рэ, 
административнэ те-
зыр тралъхьащ -  322-м, 
Урысей Федерацэм и 
гъунапкъэхэр зэпауп-
щIы ну хуимыту   хуа- 
 гъэ уващ – 2881-м, я 
мылъкур яубыдащ 
2 12-м.

Къэбэрдей-Балъкъэ-
рым щыIэ УФССП-м и 
суд пристав 15 йолэжь 
алиментхэр егъэ ты-
ным. Абыхэм я фIы-
гъэкIэ сом мелуан 
60,7-рэ яIэрыхьащ къэ-
зылъхуахэм Iэ щIыб 
ящIа сабийхэм. Ап-
хуэдэу щыт пэтми, ди 
республикэм щыпсэу 
цIыху 1624-м нобэкIэ ар 
зэтрагъэ хьащ мазитI е 
нэхъыбэ пIалъэкIэ. Зе-
кIуэ законодательст-
вэм ипкъ иткIэ, абыхэм 
япэ щIыкIэ админист-
ративнэ, иужькIэ уго-
ловнэ жэуап ирагъэ-
хьынущ. Алиментхэр 
зы мытхэм ику иту я 
ныб жьщ: цIыхухъухэм - 
илъэс 38-рэ (цIыху 
3468-рэ мэхъу), цIы-
хубз хэм - илъэс 37-рэ 
(цIыху 297-рэ).

Урысейм и Суд прис-
тавхэм я федеральнэ 
къулыкъум и управле-
нэу Къэбэрдей-Балъ-
къэрым щыIэм щекIуэ-
кIа пресс-конферен-
цым къызэрыщы хэ-
щам кIэ, зи бынхэр 
зы пIы жыну хуэмейхэр 
нэхъыбэу щопсэу Нал-
шык къалэм – цIыху 
797-рэ. Абы къыкIэлъо-
кIуэ Прохладнэ (700), 
Бахъсэн (529-рэ), 
 Аруан (478-рэ) щIына-
лъэ хэр.

ХЬЭТАУ Ислъам. 

 Газетыр къы зэ рыу нэхурэ 
жылэ IуэхукIэ нэхъ щIэх-
щIэхыурэ дызэрыщIэ хъуащ. 
Сыт хуэдиз гугъуехь газетыр 
Iууэми, абы и къыдэкIыныр 
зэрызэ пымыу ным, гъэнэхуа 
пIалъэм тету дунейм къы-
зэрытехьэным дыхущIокъу. 
ИпэкIэ къэмыхъуауэ, шап-
сыгъхэмкIэ мы хьэнэ зиIэ 
Iуэхугъуэу ди щIыналъэм 
къыщыхъу хъугъэ щIагъэхэм 
я мызакъуэу, «Шапсугия» 
газетым ди лъэпкъым 
къыхэкIа цIыху цIэ рыIуэхэм 
я гъащIэмрэ я ехъулIэны-
гъэхэмрэ топсэ лъыхь, ди 
тхыдэр щIэ рыщIэу къызэре-
гъэдзэкIыж, блэ кIар ди 
щIэблэм къазэрыгурыIуэн 
бзэкIэ я пащхьэ ирелъхьэ. 
Газетым зэпищIэр, зэпэбла-
гъэ ищIыр шапсыгъ щIына-
лъэм щып сэу адыгэхэм я за-
къуэкъым, атIэ дыхешэ 
адыгэ дунеишхуэми – абы и 
фIыгъэкIэ ди хъыбарыр 
Къэбэрдейми, Шэрджэсми, 
Адыгейми, хамэщI щыпсэу 
адыгэхэми я деж нос. Дауи, 
газетыр дунейм къытехьэн 
щхьэкIэ, лэжьыгъэшхуэ зэ-
фIэпхын хуейщ. «ДиIэщ», 
«къыдокI» жытIэныр дэркIэ 
тынш щхьэ кIэ, абы и зэ-
гъэпэщыным акъылрэ гуп-
сысэу ихьыр къыпхуэмы-
лъытэным хуэдизу инщ. 
НобэкIэ «Шапсугия» газе-
тыр мазэм зэ напэкIуэцIий 
хъууэ, и бжыгъэр миниплIым 
нызэрыхьэсу къыдокI. А 
лэжьыгъэ абрагъуэр зи пщэ 
дэкIыр редактор нэхъыщхьэ 
Ныбэ Анзорщ. Лъэпкъыгу 
зиIэ, хэкупсэу щыт щIалэм и 
фIы щIэр шапсыгъхэр къы-
щыгъэнауэ, зэрыадыгэ ду-
нейуэ щыинщ. Газетым ды-
зэрыхуэгуфIэм хуэдэу, 
 Анзори дыщогуфIыкI, и къа-
рур мы кIуэщIу нэгъэсауэ 
лъэпкъ псо мы хьэнэ зы-
гъуэта «Шапсугия» газетым 

дэфIэрафIэу щыIэну до-
хъуэхъу».

Сочэ къалэ зэхуэсым и 
тхьэмадэ Филонов Виктор 
псалъэ щратым къыхигъэ-
щащ «Шапсугия» газетыр и 
цIэкIи, и щхьэкIи къалэш-
хуэм къыщыдэкI адрейхэм 
 къазэрыщхьэщыкIыр. «Япэ-
рауэ, – жиIащ Филоновым, – 
лъэпкъ гъащIэр ап хуэ дизу 
лъэныкъуэ зэхуэ мыдэкIэ 
къэзыгъэлъагъуэ, къуажэ 
къэс щекIуэкIым шэ щIауэ 
тепсэлъыхь къы дэ кIыгъэ 
щыIэкъым. ЕтIуанэ рауэ, га-
зетым и мы хьэнэри жысIам 
поджэ - бзэр, щэнхабзэр, 
лъэпкъ щIэжыр  хъумэ-          
ным хуэу нэ тIащ, арых хэуи 
лъэпкъ зэхущы тыкIэхэр 
егъэ фIэкIуэным хуэгъэпса 
мэхъу. И гуащIэр илъу, и 
зэфIэкIыр хэхъуэу мыпхуэ-
диз цIыхур зыщыгуфIыкI га-
зетыр щыIэну сохъуа хъуэ».

ПсыфIыпэ щIыналъэм 
унафэр щызехьэнымкIэ и 
къулыкъущIапIэм и унафэщI 
Бурлев Олег ипэкIэ къэп-
сэлъахэм арэзы дэхъуащ 
икIи къыхигъэщащ къекIуэ-
лIа хэм я мызакъуэу, щIы-
пIэм щыпсэу дэтхэнэми 
а фэ  рымыбжьэр зэрахуэфа-
щэр. «Нобэрей дунейм, ин-
тернетыр цIыкIуи ини ща-
лъэIэса мы лъэхъэнэм, - 
жиIащ абы, - тхылъымпIэ га-
зет къы пIэрыхьэныр, абы 
уеIу сэныр, и мэр къыпщIи-
хьэныр, лъапIэныгъэ епты-
ныр мыхьэн эшхуэ зиIэ Iуэху-
гъуэу къысщохъу. КъэкIуэну 
зэманхэм дыхуэлажьэми, 
ди блэкIам дрипх хуэдэу 
къыс щохъу - зихуэдэ щымы-
Iэ, кIуэд мыхъун гуэрым дри-
къэрэгъулу къысфIощI. 
«Шапсугия» газетыр къыс-
Iэрыхьэху сэ сызэгупсысыр 
аращ. Жыс Iам щхьэкIи ар 
сэркIэ лъапIэщ, мы дуней 
зэхэзэ ры хьам хэкIуэдэжыну 

Удмуртием и къалащхьэ Ижевск 
иджыблагъэ щызэхэтащ «Тхылъ хэр 
Чайковский Пётр и хэкум» зыфIаща, 
щIыналъэхэм зэдай II зэхьэзэхуэм 
щытекIуахэмрэ къы щыхэжа ныкIа-
хэмрэ я гъэфIэж пшы хьыр. Ар къы-
зэзыгъэпэщари езыгъэкIуэкIари Уд-
мурт Республикэм Лъэпкъ Iуэхухэм-
кIэ и министерствэмрэ Печатымрэ 
хъыбарегъащIэ IэнатIэхэмкIэ и 
IуэхущIапIэмрэщ.

Республикэм и Лъэпкъ библио-
текэшхуэм щекIуэкIа гъэфIэ жым 
 кърихьэлIащ щIыналъэ зэмы лIэу-
жьы гъуэхэм икIа тхакIуэхэмрэ жур на-
листхэмрэ, тхылъ тедзапIэхэм я лIы-
кIуэхэр, министерствэхэмрэ къэ рал 
къулыкъущIапIэхэмрэ я уна фэщI хэр, 
лэжьакIуэхэр, IэщIагъэлI хэр.

УнэтIыныгъэ зыбжанэу зэхэлъа зэ-
пеуэм хэтат ди къэралым и щIыналъэ 
15-м щыIэ тхылъ тедзапIэ 57-м я къы-
дэкIыгъи 197-рэ хуэдиз.

ЩIыналъэхэм зэдай II зэхьэзэхуэм 
хэтахэм утыку кърахьа тхылъхэм хэп-
лъа, ахэр зытеухуамрэ жылагъуэм 
щиIэну мыхьэнэмрэ зэпалъыта, зэры-
гъэщIэрэщIа икIи зэрызэхэлъ и 
лъэныкъуэкIэ щIаплъыкIа нэужь, Кот-
ляровхэ Мариерэ Викторрэ я тхылъ те-
дзапIэм тхылъищ хъууэ къыщыщIэкIа, 
«Къэбэрдей-Балъкъэр: телъыджэ-
лажьэ хэмрэ щэхухэмрэ» зи фIэщыгъэ 

Умыгупсысэмэ, къыпщыщIынур

КъБР-м и прокурорым и къуэдзэ Белов Сергей щIи-
гъэбыдащ республикэм щыпсэухэу УФ-м и УК-м и 
229-нэ статьям и 3-нэ Iыхьэм (ипэкIэ зэгурыIуэу нар-
котикхэкIхэр куэду игъэкIын) къыщыхьа щIэпхъа-
джагъэр ялэжьауэ зэрагъэкъуаншэр. 

СЛЕДСТВЭМ къызэритымкIэ, Къэбэрдей-Балъ-
къэрым щыпсэу гупым жып телефоным и гуэдзэр къа-
гъэсэбэпу Испанием щыпсэу я цIыхугъэм 2020 гъэм и 
щэкIуэ гъуэм зыпащIэри наркотикхэкI къахуригъэхьыну 
елъэIуащ. Дыгъэгъазэм зыпэплъэр Налшык къалэ дэт 
«Урысейм и пощт» АО-м къэсащ. Ар  къызэращтэжу, 
шэч зыхуащIхэр яубыдащ хабзэхъумэ лэжьакIуэхэм. 

Уголовнэ Iуэхур Налшык къалэ судым ягъэхьащ. 
Хабзэм къызэригъэувымкIэ, илъэс 20-кIэ ягъэтIысы-

ну къалэжь. 

Псынэдахэ псы хуэныкъуэщ

Къэбэрдей-Балъкъэрым и прокуратурэм и нэIэ 
тригъэтщ Псынэдэха къуажэм щыпсэухэр псыкIэ 
къызэгъэпэщыным ехьэлIа ныкъусаныгъэхэр ягъэ-
зэкIуэжыным.

РЕСПУБЛИКЭМ и прокуратурэм Инстаграм сетым 
щиIэ «prockbr.ru» официальнэ аккаунтым къы щы-
Iэрыхьащ псынэдахэдэсхэм псы зэрамыIэм теухуа хъы-
бар. Ар къыщапщытэм наIуэ хъуащ къуажэдэсхэр 
псыкIэ гугъу зэрехьыр. 

 Дзэлыкъуэ районым и прокуратурэм нэхъапэкIэ къы-
щипщытам Псынэдахэ къуажэ администрацэм ныкъу-
саныгъэхэр игъэзэкIуэжыну хуигъэувати, игъэзэщIа-
къым. Иджы прокуратурэм судым игъэхьащ мы Iуэхур, 
псынэдахэдэсхэр псыкIэ къызэгъэпэщыныр къуа жэ ад-
министрацэм пщэрылъ щащIын папщIэ.

Республикэ прокуратурэм и нэIэ тетынущ ныкъусаны-
гъэхэр зэрагъэзэкIуэжым. 

 

Къуажэдэсхэм я зэхуэс 

Тэрч районым и прокурор НэгъэцIу Зауррэ район 
администрацэм и Iэтащхьэм и къуэдзэ Хъущт Ас-
лъэн бийрэ хэтащ Тамбовскэ къуажэм щыпсэухэм я 
зэхуэсым. 

ПРОКУРОРЫР абы къыщыпсэлъащ Iулъхьэ тын- 
къеIыхыным, экстремизмымрэ терроризмымрэ пэщIэ-
тыным, апхуэдэхэр къэмыгъэхъуным теухуауэ, ягури-
гъэIуащ  федеральнэ законодательствэм къигъэувхэр. 

Гулъытэ щхьэхуэ хуащIащ балигъ мыхъуахэр 
егъэджэнымрэ гъэсэнымрэ, хабзэм ебакъуэу щIэпхъа-
джагъэ ямыщIэным теухуауэ я къалэнхэр зэхуэдэм, 
ахэр зэрагъэзащIэм. 

Къуажэдэсхэр зыщIэупщIахэм жэуап иратащ. 

УАРДЭ Жантинэ.

хуэмейхэм ягъэлъагъуэ 
щапхъэмкIи лъапIэщ. Зи 
гуащIэрэ зи гукъыдэжрэ 
абы и къы дэкIыным 
хэзылъхьэ Ныбэ Анзор си 
гуапэу сохъуэхъу апхуэдэ 
гузэхэщIэ си за къуэ мы-
хъуу дэтхэнэ зы цIыхуми 
зэраритым папщIэ».

Дунейпсо Адыгэ Хасэм и 
вице-президент Щоджэн Iэ-
минат къыщыпсалъэм газе-
тым и мыхьэнэр къызэ ры-
мыкIуэу зэрыиныр, и пщIэр 
зэрылъагэр къыхигъэщащ. 
«Газетым пэплъэр Шапсы-
гъым щыпсэухэм я закъуэу 
къыщIэкIынукъым, сыту жы-
пIэмэ абы и къыдэкIы-
гъуэхэр адыгэхэр щыпсэу 
щIы налъэхэм къытлъо Iэсри, 
ди гуапэу щIыдоджыкI, къы-
кIэлъыкIуэным дыпэп лъэу 
тхыгъэ хьэлэмэтхэр къыто-
хуэ. Газетыр гъэщIэ гъуэн 
зыщIыр ар уней мылъкукIэ 
зэпымыууэ къызэ рыдэкIым 
и закъуэкъым, мыр лIы-
гъэшхуэу къэлъытэн хуей-
ми, атIэ абы и напэкIуэцIхэм 
къытехуэ тхыгъэхэр зэрытха 
бзэ шэрыуэм шхэпсым 
хуэдэу узэкIэрашхэу зэры-
щытырщ. Сыт хуэдиз щIэны-
гъэрэ зэхэщIыкIрэ уиIэн 
 хуей, фIыуэ плъагъу, зыхуэб-
гъадэ щымыIэ лъэп къым и 
тхыдэмрэ махуэ къэс и нэгу 
щIэкI хъугъэщIагъэ хэмрэ 
къыщыпIуэтэжкIэ, уи ягъэ 
нэгъуэщI лъэпкъхэм иумы-
гъэкIыу, уи гурыгъузрэ уи 
 гугъэрэ зыхебгъащIэу утхэн 
щхьэкIэ?! Анзор и лъэ-
кIыныгъэр щапхъэ зытепх 
хъунщ, и лэжьэкIэри нэгъэ-
сауэ щысэтехыпIэщ. Узын-
шэу уи IэнатIэр илъэс куэд-
кIэ епхьэкIыну дынохъуэхъу 
ДАХ-ми, Къэбэрдей Адыгэ 
Хасэми къабгъэдэкIыу», – 
жиIащ ДАХ-м и вице-прези-
дентым.

ЗэIущIэ дахэр нэгузыужьу 
екIуэкIащ, уэрэдрэ лъэпкъ 
пшыналъэхэмкIэ гъэнщIауэ 
щытащ.

«Шапсугия» лъэпкъ газе-
тым и тхыдэм, абы ира-
щIэкIа гуфIэгъуэ зэIущIэм 
теухуа тхыгъэ ди газетым и 
къыкIэлъыкIуэ къыдэкIы-
гъуэхэм я зым фыкъыще-
джэ хъунущ.

ЩХЬЭЩЭХУЖ Инал.

 «Шапсугия»  газетыр  
илъэс  30  ирокъу

НэхъапэIуэкIэ фэдгъэ-
цIыхуащ мы тхыгъэр зыте-
ухуа Дыгъужь Сарэ: Иор-
данием къикIыжауэ Нал-
шык щыпсэу хъыджэбз 
а къылыфIэм икIи зэкIу-
жым 2016 гъэм къыхуа-
гъэфэщауэ щытащ Къэ-
бэрдей Адыгэ Хасэм къы-
зэригъэпэщауэ илъэс зыб-
жанэ хъуауэ екIуэкI  «Ады гэ 
пщащэ» республикэ зэ пе-
уэм и Гран-при саугъэтыр. 

АБЫ ЛЪАНДЭРЭ псы 
 Iэджэ ежэ хащ икIи, хамэ 
къэрал къ ызэрыщыхъуами 
е мы лъы тауэ, хэкурыс хъы-
джэбз хэм ефIэкIыу зыкъэ-
зыгъэлъэгъуа адыгэ пща-
щэм нобэ и лэжьыгъэр, 
 ехъулIэныгъэхэр, гъащIэм 
хуиIэ еплъыкIэхэр тфIэгъэ-
щIэгъуэнщ. 

И ныбжьыр илъэсий хъуху 
Сарэ и унагъуэм и гъусэу 
Налшык щыпсэуащ. Иужь-
кIэ ахэр Иорданием Iэпхъуэ-
жащ. Амман дэт, пащты-
хьыкъуэ Хьэмзэ и цIэр 
зезыхьэ адыгэ еджапIэм 
щIэ ныгъэ щызригъэгъуэ-
тащ. Курыт школ нэужьым 
Сарэ занщIэу Налшык къа-
кIуэри КъБКъУ-м инженер 
IэщIагъэм щыхуеджащ икIи 
абы щыгъуэ пщащэм мурад 
быдэ ищIат ди республикэм 
щIэныгъэ щызыIэригъэ-
хьэным и мызакъуэу, хэку-
жьыр псэупIэ ищIыну. Са рэ 
а хъуэпсапIэр къехъу лIащ 
икIи къызэрытхэшып сы хьы-
жар нэрылъагъуу рес пуб-
ликэм къыщаIэт Iуэ ху хэм, 
лъэпкъым ехьэлIауэ къы-
зэрагъэпэщ зэхыхьэхэм 
жыджэру зыкъыщегъэлъа-
гъуэ. - Инженер IэщIагъэр 
зэзгъэгъуэтауэ «Квадрат-
ный метр» IуэхущIапIэм 
 ри элтору сыщолажьэ. Тхьэ-
махуэм махуитху сызыпэрыт 
IэнатIэр сигу ирохь, 
 зыгъэпсэхугъуэ зэману 
къыс  худэхуэр мащIэми. Унэ 
къащэхун хуей щыхъукIэ, си 
благъэхэми сэбэп сазэ ры-
хуэхъуфыр фIыщ, - жеIэ 
Сарэ. – Си унагъуэр Иорда-
нием щыпсэуми, си анэ-
шыпхъу, анэдэлъху жыпIэ-
ми, си благъэхэр Налшык 
щыIэщ. Си анэм къо-
хьэлъэкI нэгъабэ лъандэрэ 
Налшык къэкIуэну Iэмал 
зэримыIэр. 

Хамэ къэрал и хэщIапIэ-
ми, гурэ псэкIэ хэкум къы-

пыщIа ди лъэпкъэгъухэм 
ящыщт Сарэ и адэ-анэр. 
Дыгъужь УаIелрэ КIэды-
кIуей Нансирэ я унагъуэр 
Иорданием и къалащхьэ 
Амман щыпсэуми, Налшык 
быдэу къыпыщIат, абыхэм я 
унагъуэм къежьапIэ хуэ-
хъуари ди республикэм ща-
гъэкIуа я студент илъэс-
хэрщ.

Нанси Сирием къыщалъ-
хуащ, курыт еджапIэр къиу-
ха нэужь, и адэ-анэм хэ-
кужьым еджакIуэ къагъэ-
кIуэжащ икIи КъБКъУ-м 
 инджылызыбзэмкIэ и къуда-
мэр къиухащ. УаIели Иор-
данием къикIауэ Налшык 
щеджэрт. Университетым 
щызэрыцIыхури хэку жьым 
унагъуэ щаухуащ икIи илъэс 
куэдкIэ мыбы щып сэуащ. 
Иджы Иорданием Iэпхъуэ-
жауэ илъэс пщыкIутхум щIи-
гъуауэ абы щыIэщ. Къа-
гъэзэжыну я мурадщ, я бын-
хэм я гур адэжь щIыналъэм-
кIэ къоIэри.

УаIелрэ Нансирэ щIалитI-
рэ хъыджэбзищрэ яIэщ. 
ЩIалэ нэхъыжь Ислъам 
уни верситетыр къиухащ, 
шыкIэпшынэ Iэзэу йоуэ. И 
анэм зэрыжиIэмкIэ, Нал-
шык еджакIуэ къызэры-
мыкIуам хущIегъуэжу апхуэ-
дэщ. Ахьмэд илъэс 21-рэ, 
Саринэ илъэс 18, Юсуэ 
илъэс 12 мэхъу.

Я бынхэр Амман дэт, па-
щтыхьыкъуэ Хьэмзэ и цIэр 
зезыхьэ адыгэ еджапIэм 
щIэсащ. Ардыдэм Нанси 
адыгэбзэмрэ инджылызыб-
зэмрэ щригъэджащ. Икъу-
кIэ школыфIщ, бзэм и мыза-
къуэу, адыгэ щэнхабзэми, 
гъуазджэми, хабзэми 
щIэблэр щыхуагъасэ. 

Хамэ щIыпIэм зи гъащIэр 
щызыгъэкIуа Нанси адэжь 
лъахэм и IэфIыр зыхэзыщIа 
бзылъхугъэщ. Амман быни-
тхум я анэ насыпыфIэу 
щыпсэуми, зи гур адэжь хэ-
кумкIэ къеIэхэм ящыщщ. 
Абы и адэ-анэри, и дэлъху-
шыпхъухэри къэIэпхъуэжауэ 
Кавказым щопсэу. Нэхъ 
пасэм, щыцIыкIум, я адэ-
анэр щIэх-щIэхыурэ къа-
кIуэу щытащ Налшык, къи-
щы нэмыщIауэ, и адэм 
 Iуэ ху щIапIэ къызэIуихри, ту-
ристхэр Кавказым къишэу 
щIи дзащ. Ауэрэ я бынхэми, 
Урысейм и гражданствэ 
къыхудахри, хэкужьым щIэх-  

щIэхыурэ къихьэж хъуащ. 
Сирием зауэ къыщыхъейри, 
къызыхэкIахэр Налшык къэ-
Iэпхъуэжыпащ. И адэ-анэм, 
я къуэш-шыпхъухэр Амери-
кэм щыкIуэм, абыхэм гъусэ 
зыхуащIын ядакъым, адэжь 
хэкум къагъэзэжмэ нэхъ 
 къащ тащ. Нанси и анэр 
илъэсий ипэкIэ Къэ бэр-
дейм дунейм щехыжащ.

Дыгъужьхэ я унагъуэм 
деж щынэрылъагъущ гъа-
щIэм зэрыщыхабзэу, бы-
ным адэ-анэр, адэшхуэ-
анэш  хуэр щапхъэгъэлъа-
гъуэ зэрахуэхъур. УаIелрэ 
Нансирэ адэжь щIыналъэм 
пы щIэныгъэ быдэ зэрыхуа-
Iэр арагъэнщ абыхэм я щIэб-
лэми хэкум я нэр къы щIы-
хуикIыр, адыгэбзэкIэ  къабзэу 
щIэпсалъэр, бали гъы пIэ зэ-
риувэу я лъахэм къэ кIуэ-
жыну къыщIэпабгъэр.

Cари анэдэлъхубзэм и 
IэфIым щIэзыпIыкIар и анэ 
Нансищ. Хэхэс гъащIэм и 
дыджагъыр зыгъэунэхуа 
бзылъ хугъэр хамэхэм яхэсу 
къэхъуа-ми, нэгъуэщIыбзэ-
хэр иджами, и сабийхэм 
зэрепсалъэр езыр зыщIа-
пIыкIа и анэдэлъхубзэрщ, 
сыту жыпIэмэ абы фIыуэ 
ищIэрт уи щIэблэм уазэре-
псалъэ бзэр къызэращтэ-
нур. Хамэбзэ дапщэ пщIэми 
зэранкъым, ауэ уи анэдэлъ-
хубзэр IэщIыб пщIыну къе-
зэгъыркъым.

Дыгъужьхэ я унагъуэм 
Къэ бэрдей-Балъкъэрыр, 
Нал шык къалэр зыхалъхьэ 
щымыIэу фIыуэ ялъагъу. 
ЩIыуэпсым и дахагъыр, 
цIы хухэм я гуапагъэр, я 
лъэп къэгъухэр зэрыщыкуэ-
дыр насыпышхуэу къалъы-
тэ. Хамэ щIыпIэм сыт хуэди-
зу я Iуэху щыдэкIми, абы 
зэрыщыхэхэсыр зыхащIэ 
зэпытщ, къэзыухъуреихьри 
нэгъуэщI лъэпкъ къыхэкIа 
цIыхухэщ. Насыпу къа-
лъытэр я хэку дахэм и куэщI 
исыжынырщ.

ТЕКIУЖЬ Заретэ. 

«Къэбэрдей-Балъкъэр: телъыджэхэмрэ 
щэхухэмрэ» тхылъищыр къыхожаныкI

зэужьым «Лъахэхутэ къыдэкIыгъэ нэ-
хъыфI» унэтIыныгъэмкIэ зэпеуэм и 
фIыщIэгуапэ тхылъым и етIуанэ на-
гъыщэр къыхуагъэфэщащ.

Къыхэгъэщын хуейщ, Котляровхэ 
Мариерэ Викторрэ мыр я щыпэ 
текIуэныгъэу зэрыщымытыр. «Илъэ-
сым и тхылъ нэхъыфI» урысейпсо зэ-
пеуэм и шорт-тхылъымпIэм и цIэр 
къызэрыщраIуэрэ куэд щIакъым. Мы 
гъэм мэкъуауэгъуэм и 17-20-хэм а зэ-
пеуэм щытекIуахэр щагъэфIэж гуфIэ-
гъуэ пшыхьу Мэзкуу щекIуэкIынум 
ахэр ирагъэблэгъакIэщ.

ЩIыналъэхэм зэдай II зэхьэзэхуэм и 
къызэгъэпэщакIуэхэм ящыщ, Удмур-
тие Республикэм и Лъэпкъ библио-
текэм и унафэщI Тенсинэ Татьянэ пса-
лъэр щратым жиIащ: «Тхылъыр фIы-
гъуэшхуэщ. Зэпеуэм къыхалъхьа къы-
дэ кIыгъуэхэр ди гъэтIылъыгъэхэм 
къы зэрыхэнэм хуабжьу дыщогуфIыкI. 
Жы пIэ хъунущ дыщыпсэу лъахэм и 
хъугъуэфIыгъуэхэм къахэхъуауэ, и 
акъыл мылъкур бэгъуауэ. Дэтхэнэм 
утепсэлъыхьын, псори зэхуэдэу хьэ-
лэмэтщ, купщIафIэщ. Апхуэдэу щыт 
пэтми, щхьэхуэу къыхэзгъэщыну сы-
хуейт Къэбэрдей-Балъкъэрым къикIа 
тхылъ гъэщIэгъуэнхэр. ЗыщищI къа-
лэныр армырами, ди пащхьэ 

 къралъ хьа зэужьыр нэгъэсауэ щIэн-
гъуазэщ. Котляровхэ Мариерэ Виктор-
рэ я тхылъ тедзапIэм къыщыщIэкIхэр 
зытепсэлъыхь лъахэм и уэрэд къра-
шым ещхьщ, абы къыхэIукI фIылъа-
гъуныгъэмрэ гурыщIэ къабзэмрэ я 
пшыналъэм гур апхуэдизкIэ щыз 
ещIри. Тхылъым цIыхум къы хузэIуих 
дунейм фIэщхъуныгъэ хэ мылъмэ, 
 уигури уи псэри щыбгъэтIылъу къып-
хуиIуатэм зыдебгъэ хьэхыну укъыхури-
мыджэмэ, абы телъ хьэкъыр игъэ-
зэщIауэ къэплъытэ хъунукъым. Котля-
ровхэ я тхылъхэм Къэбэрдеймрэ 
Балъ къэрымрэ щып сэу лъэпкъхэм 
хуащI  пщIэр блэIэ быкIыпIэ имыIэу зэ-
хыуагъащIэ, абы хэм я тхыдэм, щэнха-
бзэм, дуней лъагъукIэм хэлъ гуа-
щIэшхуэм удрагъэхьэх, Кавказым и 
дуней дахэм и зы къуапэу щыт Къэбэр-
дей-Балъкъэрым урагъэхъуапсэ. Хьэ-
лэмэтращи, тхы лъым и гъэщIэ рэ-
щIэкIэр а дахагъэм къыдэфэ хуэдэу 
къыпфIощI, узэджэр апхуэдизкIэ гум 
нахьэсу, псэм дыхьэу щытщи. Котля-
ровхэ къыдагъэкIахэр ди зэхьэзэхуэм 
зэрыхэтар дэркIэ пщIэшхуэщ».

Гуапэщ икIи гухэхъуэщ ущалъхуа 
щIыналъэм апхуэдиз дахэр хуагъэшу 
зэхэпхыныр. Ди хэкум и цIэр фIыкIэ 
зыгъэIу Котляровхэ Мариерэ Виктор-
рэ адэкIи ехъулIэну ди гуапэщ.

ШУРДЫМ Динэ.

Дыгъужь Сарэ адэжь 
хэкум къегъэзэж Я бынхэр 

залымыгъэкIэ 
ирагъэпIыж

Суд 
приставхэм

КъулыкъущIэхэр

Сыт щыгъуи жаIэ лъэсу къэпкIухьыныр зэрысэбэпыр. 
Иджы ар ягъэунэхун яхузэфIэкIынущ Карелием щыщ 
 къулыкъущIэхэм.

ЩIЫНАЛЪЭМ и щыхьэр Петрозаводск и  Iэтащхьэ 
 Любарский Владимир езым и къуэдзэхэм яIихащ 
къызэракIухь транспортыр. Абы ахэр къыхуриджащ лэ-
жьапIэм езыр-езыру кIуэну. Хуит къэхъужа автомашинэхэр 
къалэ поликлиникэхэм иратащ. ИпэIуэкIэ къулыкъущIэхэр 
автомобиль лъапсейхэм къигъэкIын хуейуэ жиIащ финанс-
хэмкIэ министр Силуанов Антон. Ар даIыгъащ щIына лъэ-
хэм я губернатор, къалэхэм я Iэтащхьэ зыбжанэм. 
АрщхьэкIэ иужькIэ а Iуэхур ужьыхыжат.

Сыт абы теухуауэ жыпIэ хъунур? Дауи, къулыкъу лъагэ 
зы Iыгъ цIыхум и дежкIэ тыншу щытынукъым жылагъуэ 
транспорткIэ лэжьакIуэ кIуэныр: абы къыкIэрыхъыжьэнущ 
зи Iуэху дэмыкI куэд. Ауэ сыт ахэр нэгъуэщI къэралхэм ща-
щIа машинэ зыкъизыххэм исын щIыхуейр? Щхьэ къакIухь 
 мыхъурэ ди къэралым щащIа автомашинэхэмкIэ? 

ШАЛ Мухьэмэд. 

Лъэсу  ирекIуэ

Прокуратурэм  къет

МахуэщI

КъБР-м и композитор цIэрыIуэхэу (сэмэгумкIэ къыщыщIэдзауэ) ХьэIупэ ДжэбрэIил, Темыркъан Борис, Молэ Владимир, 
ХьэхъупащIэ Хьэжбэчыр, Къардэн Хьэсэн, Къэзан Аслъэнджэрий сымэ Москва макIуэ.                                      1993 гъэ

Къэбэрдей-Балъкъэр  Республикэр  илъэси  100  щрикъум  ирихьэлIэу

Нобэ Хыхэм я
дунейпсо махуэщ

Сурэт  щIэсщIыр  нэгъуэщIу 
зэрысхуэмышэчырщ

Ди  псэлъэгъухэр

УФ-м щIыхь зиIэ и художник, 
КъБР-м и цIыхубэ сурэтыщI, 
 ХудожествэхэмкIэ Урысей ака-
демием хэт, ЩIДАА-м, европей 
академием и академие зыб-
жанэм я академик КIыщ Мухьэ-
динрэ и арт-унафэщI Жаклинрэ 
ди гуапэу захуэдгъэзащ. Испа-
нием щып сэу, щIэх-щIэхыурэ 
Налшык къэкIуэж ди хэкуэгъу 
художник цIэрыIуэмрэ и щхьэ-
гъусэмрэ уепсэлъэну сыт щы-
гъуи щIэщыгъуэщ. Иужьрей 
илъэсхэм су рэтыщI Iэзэм 
 гъуазджэм хуи щIа хэлъхьэны-
гъэхэм, и лэ жьы гъэ хьэлэмэт-
хэр дунейпсо  утыку зэрыщи-
гъэлъагъуэм, и ехъу лIэны гъэ-  
х эм, пандемием зригъэува 
 щы тыкIэм, гъуазджэм хуиIэ 
лъа гъу ныгъэм теухуа и гупсы-
сэхэмрэ и мурадхэмрэ гъэщIэ-
гъуэн тщыхъуащ.

- Мухьэдин, уи лэжьыгъэхэм 
куэд къы зэрызэщIаубыдэм гу 
лъыботэ. Иужьрей зэманым 
сытхэм нэхъ уелэжьрэ?

- Зытеухуа темэ елъытауэ се-
рие-сериеу зэхэдза лэжьыгъэ 
щхьэхуэхэр си мащIэкъым. Абы-
хэм яхэтщ Къэбэрдейм, Iуащ-
хьэмахуэ, Африкэм и щIыпIэхэм, 
цIыхубзхэм, сабийхэм, къафэ-
хэм, псэущхьэхэм, къуалэбзухэм, 
удз гъэгъахэм, лъагъуныгъэм, 
нэгъуэщIхэм ятеухуа сериехэр, 
дэтхэнэми лэжьыгъэ 30-50-м нэб-
лагъэ хыхьэу. Пэжыр жы пIэмэ, 
темэми плъыфэми къытезгъэ зэ-
жыну сфIэфIкъым. Аращ гъуаз-
джэм и щхьэхуэныгъэ хъужыр. 
Серие пыухыкIам хыхьэ темэм 
къытезгъэзэжми, еплъыкIэщIэ 
си Iэущ сызэрыбгъэдыхьэр, сыту 
жыпIэмэ, сщIыну сурэтыр зэлъы-
тыжар сиIэ гукъыдэжырщ. Къэб-
гъэлъагъуэмэ, кактусым теухуа 
лэжьыгъэ зыбжанэ сиIэщ икIи 
банэ зытет а удз телъыджэм 
 теухуа сурэтищэм щIигъу си Iэда-
къэ къыщIэкIащ, я гъэгъэкIэкIи, 
теплъэкIи, къыщыкI щIыпIэкIи 
зэрызэщхьэщыкIыр къэзгъэлъа-
гъуэурэ. ИтIанэ, Испанием шу -
хэри лъэсырызекIуэхэри зэ хы-
хьэурэ лъэпкъ уэрэдхэмрэ къа-
фэхэмрэ я махуэхэр жэщ-ма-
хуэкIэ зэпамыгъэууэ тхьэмахуэм 
нэблагъэкIэ зэрыщагъэлъапIэм 
теухуа, тхыдэ гъэщIэгъуэн къызы-
декIуэкI махуэшхуэм и теплъэ-
гъуэр къызэрыщ сурэтышхуэ си-
Iэщ. Апхуэдэ карнавалхэм хорхэм 
уэрэдхэр щыжаIэ, къэрал уна-
фэщI хэм хуаIэ еплъыкIэхэр къы-
хэщу, гушыIэр къагъэсэбэпурэ я 
ныкъусаныгъэхэм гу лърагъэтэ-
жу. Къэнжал зауэр илъэс 300 
щрикъум ирихьэлIэу лъэпкъым и 
нэгу щIэкIа а къэхъугъэр уи нэгу 
къыщIэзыгъэхьэ сурэт сщIащ. Ар 
«Трек» шхапIэм и блыным пIа-
лъэкIэ фIадзауэ фIэлъщ. Къи-
щы нэмыщIауэ, натюрморт, порт-
рет сериехэр, абстракт лэжьы-
гъэхэр сиIэщ. 

- БлэкIа илъэсхэм уи лэжьы-
гъэхэр дэнэ щыбгъэлъэгъуа?

- Нэгъабэ си лэжьыгъэхэр ду-
ней псом и щIыналъэ 16-м, Мад-
рид, Москва, Налшык къалэхэри 
къызэщIиубыдэу щызгъэлъэ-
гъуащ. Псори зэхэту си щхьэза-
къуэ выставкэ 49-рэ утыку къис-
хьащ икIи абы и лъэныкъуэкIэ 
Урысейм етIуанэ увыпIэр щыс-
Iыгъщ.  Си гъэлъэгъуэныгъэхэр 
къыщызэ Iуах кIэ хуабжьу цIыхуш-
хуэ къы зэрекIуалIэр гуапэщ. 
ЕкIуу къы зэрагъэпэщ, щIэщы-
гъуэу икIи  гукъинэжу ирагъэ-
кIуэкI. Къы жы Iапхъэщ си сурэт-
хэм къы зэ ры тезмыгъэзэжыным 
иужь сызэритыр.

Ди жагъуэ зэрыхъунщи, рес-
публикэм выставкэхэр махуэращ 
щылажьэр балигъхэр IэнатIэ 
пэрыту, ныбжьыщIэхэр еджапIэм 
иджыри щыIэу. Гу зылъыстара-
щи, гъэлъэгъуэныгъэхэр къыщы-
зэIуахкIэ цIыхушхуэ къекIуалIэ 
щхьэкIэ, ар зэхуащIыжыху махуэ 
къэс мащIэ дыдэщ щыIэр. Выс-
тавкэм, сурэтыщI гъуазджэм 
цIыхухэм мыхьэнэ нэхъыбэ ира-
тын хуейщ. Нэхъыбэр музейхэм 
кIуэркъым, телевизоркIэ тлъэ-
гъуат, радиокIэ зэхэтхат жаIэ мы-
хъумэ. Псори къыхузоджэ гъуаз-
джэм хуэфащэ гулъытэ хуащIы-
ну.

Илъэс 30-м щIигъуауэ си 
выставкэхэр къызэзыгъэпэщыр, 
зи пщэрылъыр Жаклинщ икIи 
аращ зи фIыгъэр си гъэлъэ-
гъуэныгъэхэмрэ сурэтхэмрэ я 
бжыгъэм хуэдитIкIэ зэрыхэхъуар. 

СурэтыщI гуэрым газетым 
къыт ригъэдзауэ щытащ: «Жак-
лин хуэдэ щхьэгъусэ сиIам сэри 

Мухьэдин нэхърэ мынэхъ Iейуэ 
сурэтхэр сщIынт» жиIэу. Абы и 
жэуапу фейсбукым щыстхащ: 
«Нобэ Жаклин къыщалъхуа ма-
хуэщ. СурэтыщI псоми Жаклин 
зы рыз Тхьэм къывит!». Ар щIы-
жысIэращи, Жаклин ЩIэны-
гъэхэмкIэ Дунейпсо Адыгэ, Худо-
жествэхэмкIэ Урысей академи-
ехэм  щIыхь иIэу хэтщ икIи си ме-
неджерщ. БзиплI къабзэу ещIэри 
ахэр къигъэсэбэпурэ си выстав-
кэхэм теухуауэ куэд зэфIегъэкI. 
КъищынэмыщIауэ, зы лэжьыгъэ 
гуэр ящэхуауэ егъэхьын, зыгуэр 
зэгъэзэхуэжын, псэукIэм ехьэлIа 
Iуэхухэр зэфIэгъэкIын хуейми зи 
пщэ дэлъыр аращ.

- Сыт хуэдэ IэщIагъи ирехъуи 
псынщIэу зызыужь зэманым 
удекIун папщIэ зэпымыууэ уи 
щIэныгъэм хэбгъэхъуэн, техни-
кэ, Iэзагъэ, бгъэдыхьэкIэ жы-
пIэми, щIэ гуэрым ухуеджэн 
 хуейщ. Абы и лъэныкъуэкIэ сыт 
къыджепIэн, Мухьэдин?

- Сызыщытхъужынщи, Уры-
сейм искъым айпадым профес-
сиональнэу ирилажьэ сурэтыщI. 
А техникэм зыхуэзгъэсэным 
илъэ  сищ-плIы текIуэдащ. Фейс-
букым къислъхьэ си лэжьыгъэ 
псори а Iэмалыращ зэрысщIыр. 
ДагъэкIи, акварелкIи, къэрэн-
дащкIи апхуэдэ сурэтхэр пхуэ-
щIынукъым. ИужькIэ узыхуей 
цIыкIуагъ-инагъым тету ахэр 
къыдэбгъэкIыжыфынущ. А тех-
никэмкIэ темэ щхьэхуэм хухэсха 
серие зыбжанэ сиIэщ. Псори 
къы зэ щIэпкъуэжмэ, а Iэмалыр 
къэзгъэсэбэпурэ лэжьыгъэ мин 
бжыгъэ зыбжанэ сщIащ.

СурэтыщI псори сурэтыщI-
къым. Къапщтэмэ, зэфIэкI зиIэ 
художникыу ирехъуи, стIолым 
бгъэдэтIысхьэрэ хьэпшып гуэ-
рым сурэт трищIыкIкIэ ар су-
рэтыщI нэскъым, зыпэрыт лэ-
жьыгъэм и еплъыкIэ, и гупсысэ 
гуэр химылъхьэмэ, художникым 
и IэщIагъэм творческэ и лъэны-
къуэкIэ лъагъуныгъэ хуимыIэмэ, 
гъуазджэ къыхуэгъэщIынукъым. 
Ди IэщIагъэм хуемыджами, 
Тхьэм кърита Iэзагъ зыбгъэдэлъ-
хэри щыIэщ, сурэт щIыным ири-
лажьэу, ирипсэууэ.

- Нобэ зым и дежкIи щэху-
къым литературэм, художест-
веннэ тхыгъэхэм хуэдэу гъуаз-
джэмрэ щэнхабзэмрэ, абы я 
цIыхухэм я пщIэр зэрехуэхар. 
ЩытыкIэм зихъуэжын, цIы ху-
бэм а унэтIыныгъэхэм хуаIа 
 лъапIэныгъэр къэIэтыжын и 
лъэ ныкъуэкIэ сыт хуэдэ Iэмал-
хэр щыIэ?

- Гъуазджэм и Iуэху зэIумыбз-
хэм я гугъу щыпщIкIэ, ди рес-
публикэм щхьэхуэу укъытеувыIэн 
хуейщ, сыту жыпIэмэ, ди щIына-
лъэм и закъуэщ Иджырей гъуаз-

джэхэм я музей 
щымылажьэр. Дэ нэ 
щIыпIи апхуэдэ Iуэху-
щIапIэ хэр щаухуащ, къэб-
гъэлъагъуэмэ, Владикав-
каз музеитI къыщызэ-
Iуахащ. 

Си сурэтхэр илъэс зыб-
жанэ  хъуауэ Налшык къы-
дошэ, гугъуехьхэр пылъу, 
мылъкушхуэ те кIуадэу, си 
хэкуэгъухэм къа хуэз гъ э-
нэн мурадкIэ. Си ныб-
жьыр хэкIуэтэхукIэ си лэ-
жьыгъэ хэр си хэкуэгъухэм 
нэхъ яхуэщ хьэпэну къы-
золъы тэ. Лъэпкъ музейм 
сурэтхэр щахъумэу зы 
пэш цIыкIу яIэу аращи, 
абы си лэжьыгъэхэр щIэ-
хуэртэкъыми, си мастер-
скойм сшащ. ХъумапIэ 
къа гъуэтыху ахэр цIы ху-
хэм ялъэгъунукъым икIи я 
сэ бэп екIыну къым. Илъэс 
пщыкIузкIэ  узэ  Iэ бэкIыж- 
мэ, Шэджэм райо ным и 
Iэтащхьэу щыта Мамбэт 
Михаил сы къигъэгугъат 
музей схуищIыну. Ар рес-

публикэм и Iэтащхьэу щыта Къа-
нокъуэ Арсен, иужь кIэ КIуэкIуэ 
Юрий сымэ да Iыгъауэ щытащ, 
арщ хьэкIэ пса лъэмрэ Iуэхумрэ 
зы хъуакъым. Ди жагъуэ зэры-
хъунщи, пэши  къагъуэтыфакъым, 
музеи яхуэу хуакъым. Къэгъэгу-
гъэ къудей мыхъуу, а Iуэхур зэ-
фIа гъэкIыну жаIа пэтми… 

Мылъку зэгъэпэ щы ным дихьэ-
хахэр гъуазджэм пэжыжьэщ. 
Абы пэ гъунэгъухэм сурэт къы-
зэращэхун ахъшэ яIэ къым. Ара-
щи, ди лэ жьыгъэхэм щIэупщIэр 
мащIэщ. Мыхьэнэ зиIэ тхыдэ 
лэжьыгъэ сурэтыщIым ищIыным 
мазэ бжыгъэ токIуадэ, уаси иIэщ. 
Ауэ, ар зыщэхун зэрыщымыIэм 
къы хэ кIыу, художникым щIэупщIэ 
зиIэ удз гъэгъа натюрмортхэр 
псын щIэ-псынщIэу ищIын хуей 
мэхъу. ИтIанэ, куэд зытемыкIуадэ 
къэ рэндащхэмкIэ сурэтхэр 
ящIын  хуей мэхъу, сыту жыпIэмэ 
краскэхэр зэрылъапIэм къы-
хэкIыу. Нэхъапэхэм Щэнхабзэм-
кIэ министерствэм ди лэжьы-
гъэхэр ищэ хуу щытащ. Иджы 
минис терст вэри цIыху щхьэ хуэ-
хэри апхуэдэу щIэуп щIэжы р-
къым. Художникым и лэжьы-
гъэхэр пуду ищэжыныр къезэ-
гъыркъым. Аращи сурэтыщIыр 
хуэм-хуэмурэ творчествэм пэIэ-
щIэ мэхъу. Ди IэщIагъэм фейдэ 
къызэры пэ мыкIуэм къы хэкIыу 
Iэщ фермэ зэзыгъэпэща худож-
никхэри си цIыхугъэщ. Си щхьэкIэ 
сурэт щIэсщIыр си IэщIагъэр 
псэкIэ зэ рыспэгъунэгъурщ, сы-
мы щIу зэ рысхуэмышэчырщ. Ис-
кус ство вед хэр хуэм-хуэмурэ кIуэ-
дыжащ, художникхэр критикэм 
зэры хуэ хейм къыхэкIыу. 

Гъуазджэм пэжыжьэ цIыхухэм 
я пащхьэм мыхьэнэ зимыIэ хьэп-
шыпхэр аукционхэм лъэпсейуэ 
щащэ щыIэщ, зыхуэбгъадэ хъун 
щымыIэу къалъытэу. Апхуэдэу 
мелуан бжыгъэкIэ ящащ спир-
тым хэлъ акулэр, шыщхьэр, шыд 
лъакъуэр, нэгъуэщIхэри. Ар зы-
хуэфащэ гъуазджэ лэжьыгъэхэм 
гу лърамыгъэтэным тещIыхьа 
 политикэщ. Псом хуэмыдэу а 
Iуэху зэIумыбзыр Америкэм и 
Штат Зэгуэтхэм щызокIуэ. 

- Жаклин, Мухьэдин и лэжьы-
гъэхэм я хъумапIэ музей Испа-
нием  къызэрыщыхузэIуа хыр 
хъы барырыфIщ. Абы ехьэ лIа 
лэжьыгъэхэр здынэсам ды хэб-
гъэгъуэзам ди гуапэт.

- Илъэс зыбжанэкIэ узэIэбэ-
кIыжмэ, Барбаты къалэм и Iэта-
щхьэм музей къыщызэIутхын 
пап щIэ IуэхущIапIищым языхэ-
зым дыщыхагъадэм нэхъапэм 
кинотеатру щыта IуэхущIапIэр 
къы хэтхащ, театрхэр, кинохэр зэ-
рыщагъэлъагъуэм къыхэкIыу 
цIыху кIуа пIэу зэрыщытар къэт-
лъытэри. Ауэ, пIалъэ куэдкIэ 

зэрымы лэ жьам къыхэкIыу метр 
зэбгъузэнатIэ 600 хъу а ухуэны-
гъэр зэгъэпэщыжын хуейщ. Ко-
ронавирусым а лэжьыгъэр зэпи-
гъэуащ. Мыгувэу зэтраублэжыну 
дыщо гугъ. ГуфIэгъуэ щытыкIэм 
иту ар мы гъэм къызэIуахыну 
яубзы хуащ. 

КъыжыIапхъэщ, Испанием Му-
хьэдин и творчествэм пщIэш хуэ 
зэрыщыхуащIыр, и лэжьыгъэхэм 
щIэупщIэ зэрыщиIэр,  гъуазджэм, 
дахагъэм щIэблэр щIэпIыкIы-
ным, щэнхабзэм пэ гъунэгъуу 
къэ гъэхъуным мыхьэнэ зэри-
гъуэтыр  къазэрыгурыIуэр. А псом 
къы дэкIуэу Мухьэдин и лэ жьы-
гъэхэр щызэхуэхьэса музейм и 
фIы гъэкIэ туристхэр нэхъыбэу 
щIыналъэм къызэрыришэлIэнур 
къалъытащ. Къэбэрдей-Балъ-
къэр ми хуэдэу, Мухьэдин Испа-
ниеми сурэт 1000-м щIигъу, 
 гъуаз джэм ехьэлIа тхылъ, па-
сэрей хьэпшып куэд щиIэщ. Ахэр 
цIыху бэм къахуигъэнэну и хъуэп-
сапIэщ.

Къэбэрдей-Балъкъэрым Му-
хьэ дин музей къыщыхузэIуахыну 
дыкъагъэгугъэри илъэс пщыкIуз-
кIэ дыпэплъащ. ДэIэпыкъуэгъу 
щыдмыгъуэтым мурад сщIащ си 
адэм къысхуигъэна ахъшэр Му-
хьэдин и творчествэм хэлъхьэны-
гъэ хуэсщIыну икIи Налшык щыIэ 
и лэжьыгъэхэр щытхъумэн щIы-
пIэ къэзгъуэтащ. Ар музей е гале-
рее мыхъуу, КIыщ Мухьэдин и 
цIэр зезыхьэ Гъуазджэ унэу щы-
тынущ. Абы и бжэр зэпымыууэ 
зэIухауэ щытынукъым, атIэ ар 
зэлъытауэ щытынур иIэну щIэуп-
щIэрщ. Гъуазджэ, литературэ, 
макъамэ пшыхьхэр, концертхэр 
щекIуэкIыну, художникхэр, тха-
кIуэхэр, музыкантхэр къедгъэб-
лэгъэну, пианинэ щыдгъэувыну 
ди мурадщ. 

- Пандемием кърикIуа гу-
гъуехь хэр зылъэмыIэса щIына-
лъэ къэгъуэтыгъуейщ. Абы цIы-
хухэр зыхуиша щытыкIэм къы-
хэкIыу лэжьыгъэ куэд къы-
зэтригъэувыIащ, IэщIагъэ 
зыб жанэм я щIэупщIэм пIалъэ-
кIэ кIэригъэхуащ. Абы ижь 
зыщIихуахэм фэри фащыщ?

- Китайм хуэдэу Испаниеми 
пан демием псынщIэ дыдэу зы-
щиужьащ. ЦIыхушхуэ зэуэ сыма-
джэ хъуат, нэхъыбэр узым 
ихьырт. Абы щыгъуэ дэ Париж 
дыщыIэт, Венецием выставкэ сы-
щиIэти. ПсынщIэ-псынщIэу Ис-
панием дылъэтэжыну дыхуейт, 
кхъухьлъатэхэр къызэтрамыгъэу-
выIэ щIыкIэ. ЗэрыхъукIэ нэхъ 
псынщIэу Испанием дыкIуэжащ. 
Сыт хуэдизу демыпIэщIэкIами, 
Жаклини сэри сымаджэ ды-
хъуащ. Тыншу узыфэр тщIэкIауэ 
жыпIэ хъунущ. КIуэ пэтми Испа-
ниер лIэныгъэ нэхъыбэ зиIэ 
къэралхэм ящыщ зы хъуащ. 
Уэрамым лейуэ дыдыхьэну нобэр 
къыздэсым хуитыныгъэ диIэ-
къым. Испанием лIэныгъэр, Уры-
сейм сымаджэхэм я бжыгъэр 
 нэхъ мащIэ зэрыщыхъуам къы-
хэкIкIэ тхьэмахуэм зэ ди кхъухь-
лъатэхэр Урысейм къэлъэтэну 
 хуит ящIащ. КъыдэмыхъулIэу би-
летыр тхуэ-хэ ттыжын хуей хъуащ. 
ДыкъызэрыкIуэжами гугъуехь 
куэд пыщIащ. Гъунапкъэ къэс, 
къэралым дыкъихьэжа нэужь, 
аргуэру зэ тест ттыным дыпхыкIа 
нэужь, карантин дыщысын хуей 
хъуащ. Илъэсрэ ныкъуэрэ ипэкIэ 
дыкъэкIуэжыну ди мурадащ, ауэ 
иджыщ ар къыщыдэхъулIар. 
Апхуэдизу пIалъэ кIыхькIэ рес-
публикэм дыкъэкIуэжыну Iэмал 
дыщимыIа къэхъуакъым. 

- Илъэс зыбжанэ хъуауэ зэщ-
хьэгъусэхэр Испанием фызэ-
рыщыпсэум, фи лэжьыгъэр 
абы зэрыщыкIуатэм я гугъу 
фэзгъэщIынут.

- Жаклин сэрэ илъэситхукIэ 
Лон дон дыщыпсэуащ. А щIыпIэм 
щIымахуи, гъатхи, гъэмахуи, 
бжьы хьи зы махуэ къэмынэу 

уэшх  къыщошх, зэпымыууэ 
уэтIпсытIщ, икIи мыщIыIэу икIи 
мы хуа бэу. Испаниер щIыс-
фIэфIыр дыгъэпсыр зэрыщы-
куэдырщ. Пшагъуэр махуэ зыб-
жанэ тетуращ. КIуэ аракъэ, 
 гъатхэм уэшх тIэкIу щыIэм сщIэр-
къым,  армыхъумэ зыри къы щеш-
хыхэркъым. Адыгэхэм хуэдэу 
абыи щыпсэу цIыхухэр гуапэхэщ, 
хабзэ яхэлъщ, хьэлэлщ. Сызэ-
рыцIыкIурэ сыщIэхъуэпст Анда-
лузием сыщыпсэуну. Лондон дэт 
ди унэр тщэжри, Жаклини сэри 
дыкъыщалъхуа щIыналъэ мыхъу 
Испаниер къыхэтхащ. Абы щIапIэ 
ин къыщытщэхури абы унэ щед-
гъэщIащ, мастерскойр и гъусэу. 
Унэшхуэ, жыг хадэ диIэщ. А 
унэм и щхьэм мастерскойр тету 
аращ, метрои ситIысхьэркъым, 
хьэ гъуэлIыгъуи фадафи сы-
кIуэ къым. Махуэ къэс солажьэ. 
Жак линрэ сэрэ дызэакъылэ-
гъущ, ди Iуэху еплъыкIэхэр, 
гупсысэкIэхэр зэтохуэри тыншу 
дызэдокIуэкI. Апхуэдэу илъэс 
25-рэ хъуауэ Испанием дыщоп-
сэу. Абы жагъуэгъуи, фыгъуи 
щызиIэкъым. 

Къапщтэмэ, зы махуи сыщIэ-
хъуэпсатэкъым нэгъуэщI къэрал 
сыщыпсэуну. Ауэ, уи лэжьыгъэм 
зыгуэр щызэбгъэхъулIэнумэ, зыб-
гъэпщкIуу улэжьэн хуейуэ аращ. 
Зэпымыууэ Налшык сыдэсамэ 
концертхэм сыкIуэн, гъуазджэ, 
щэнхабзэ зэхыхьэхэм сыхэтын 
хуей  хъунут. Абы сыщIыщыIэм и 
щхьэусыгъуэр аращ. Сыщыпсэу 
щIыпIэр мэзым пэгъунэгъу тен-
джыз Iуфэм Iутщ, дачэ, къалэ 
цIыкIу хуэдэу. Тенджыз Iуфэм 
ущылэжьэну щIыпIэфIщ. 

- Мухьэдин, уэ - уадыгэщ, 
Жаклин - инджылызщ. Испа-
нием  щыпсэу лъэпкъхэм тыншу 
фадекIуэкIрэ? Лъэпкъ хаб-
зэхэм я зэщхьэщыкIыныгъэр 
зыхэфщIэрэ?

- Ди нэхъыжьхэм къытхуагъэна 
адыгэ хабзэм хуэдэу хабзэ дахэ 
зыдэплъагъу зы лъэпкъи щыIэ-
къым. ХьэщIагъэ къуахми, шхы ны-
гъуэ хэплъыхьахэр я Iэнэм къытра-
гъэувэми, цIыху гуапэми, хьэ лэл-
ми, Iэнэм узэрыбгъэ дэ сын, нэхъы-
жьым пщIэ хуэпщIын зэ ры хуейм я 
щIэблэр щIапIы кIыркъым. 

А щIыпIэм щыпсэухэм хуабжьу 
яфIэфIщ сыхьэт бжыгъэкIэрэ 
псэлъэн. Я шэджэгъуашхэр сы-
хьэ типлI-тхукIэ йокIуэкI, адыгэ 
нэчыхьытхым зыкIи къыкIэ-
рымыхуу. ХьэщIэхэр къы щы ды-
хьэкIэ сэлам язох, садошхэри, 
мастерскойм сыдокIуеиж. Сыш-
хэн къудей мыхъумэ, сыпсэлъэн 
щхьэкIэ стIолым зэи сыпэрыс-
къым, зэпымыууэ Жаклинщ ядэ-
щысыр. Зэману сиIэр сурэт 
щIыным тызогъэкIуадэ. 

Испанием щыпсэу цIыхухэр 
апхуэдизкIэ зэрыIыгъщи, зыгуэр-
кIэ уи Iуэху дэхуэхмэ къэкIуэнурэ 
къыбдэIэпыкъунущ, зыкъыпщIа-
гъэкъуэнущ. Нэжэгужэу къыпху-
щытщ, гузэвэгъуэ къызыху-
къуэкIами гуфIэгъуэ зиIэми кIэ-
лъокIуэ. Англием щыпсэухэр ап-
хуэдэкъым. Уи Iыхьлы дыдэм я 
деж узэрыкIуэнум теухуа хъыбар 
нэхъапэIуэкIэ йомыгъэщIамэ я 
унэм ущIамыгъэхьэнкIи хъунущ, 
ауэ испанхэм сыт щыгъуи гуапэу 
урагъэблэгъэнущ, я стIолри 
къып хуаузэдынущ. Англием Iэ-
нэм къытрагъэувэн хуей хабзэм 
щыщIрагъэгъуркъым. Инджы-
лызхэм, зыгуэрым и Iыхьлы лIа-
мэ, ахъшэ иратынурэ щIрагъэлъ-
хьэнущ, лэжьапIэ кIуэни абы 
щхьэкIэ къамыгъанэу. Лэжьа-
кIуэш хуэ хэщ, гуащIэдэкIым пщIэ 
хуащIри Iэ натIэм къыпхуб гъэдэ-
кIынукъ ым. АтIэми апхуэдэ гузэ-
вэгъуэ уиIэу лэжьапIэ укIуэ ныр 
емы кIущ. 

- Жаклин, Къэбэрдей-Балъ-
къэрыр уигу ирихьрэ? Налшык 
фыкъыщыкIуэжкIэ зэманыр 
дауэ щывгъакIуэрэ? 

- Налшык илъэсым зэ е тIэу ды-
къокIуэжри, мазищкIэ дыщыIэщ. 
Бла гъэхэм, ныбжьэгъухэм, лэ-
жьэгъухэм даIуощIэ, республи-
кэм щекIуэкI гъуазджэ, щэнхабзэ 
зэхыхьэхэм дызэрыхэтыным ды-
хущIокъу. Къэбэрдей-Балъкъэ-
рым и щIыуэпсыр, ХьэтIохъущы-
къуей жыг хадэр, дыкъэкIуэжыху 
зыщыдгъэпсэху Шэджэм псы-
къелъэхэр, Гуэл щхъуантIэхэр, 
Iуащ хьэмахуэ лъапэ гур хэзыгъа-
хъуэщ. Дуней псом и щIыпIэ 
куэдым сыщыIащ, ауэ Налшык 
къалэм и дахагъэр сфIэтелъы-
джэщ. Кавказыр сэркIэ гугъэп-
сэхущ.

Епсэлъар
ТЕКIУЖЬ Заретэщ. 

КIЫЩ Мухьэдин:

ХьэтIохъущыкъуейм дэт амбулаторэр зэрагъэ-
пэщыж.

1936 ГЪЭМ яухуа унэр куэдыкIейрэ зэрахьащ, ялащ, 
арщ хьэкIэ лэжьыгъэ къызэрыгуэкIкIэ Iуэхур зэхуэ-
мыхъу жу, пэш кIуэцIи щIыби фаджэщ.

«Узыншагъэр хъумэн» лъэпкъ проектым хиубыдэу 
иджыблагъэ амбулаторэм лэжьыгъэхэр щаублащ. Ухуа-
кIуэхэм унэ кIуэцIхэр къращIыкI, коммуникацэ хуэIу-
хуэщIэхэр щIэкIэ яхъуэж.

Зеикъуэ дэт район сымаджэщым и унафэщI Бгъэжь-
нокъуэ Миланэ дызэрыщигъэгъуэзамкIэ, илъэс 85-рэ зи 
 ныбжь медицинэ IуэхущIапIэм кхъахэ мыхъуауэ зыри 
хэ лъыжтэкъым, ущылэжьэнуи икъукIэ гугъу хъуат. 
Иджы ар зэрыщыту къагъэщIэрэщIэжынущ, амбула-
торэр зыхуей - зыхуэфIхэмкIэ къызэрагъэпэщынущ, 
 къуажэдэсхэр нэ гъуэщI щIыпIэ щIэкIуэн щхьэусыгъуэ 
ямыIэу дохутыр Iуэхутхьэбзэу зыхуей псори ягъуэтынущ. 

И къежьэкIэ хъуам и гугъу тщIынщи, дыкъэзыухъу-
реихь дунейр хъумэным егъэщIылIа пщэрылъхэр зы-
хуэдэм теухуауэ 1992 гъэм Рио-де-Жанейрэ (Бразилие) 
щекIуэкIа къэрал зэхуаку конференцым къыщыхалъ-
хьауэ щытащ илъэс къэс мэкъуауэгъуэм и 8-р Хыхэм я 
дунейпсо махуэу къызэдалъытэныр. А жэрдэмыр даIы-
гъащ адрей къэралхэми. ИкIи, Лъэпкъ Зэкъуэтхэм я Зэ-
гухьэныгъэм и Ассамблее Нэхъыщхьэу 2008 гъэм 
е кIуэкIам къыщащта унафэм ипкъ иткIэ, абы иужь ита 
илъэ сым къыщыщIэдзауэ, зи гугъу тщIы махуэм гу-
лъытэ хэха щыхуащIу щIадзащ ди планетэм и щIыпIэ 
куэдым. Апхуэдэ щIыкIэм тету IэмалыфIи къыкъуэкIащ 
хыхэм яхуэсакъын, ахэр хъумэн зэрыхуейр иджыри зэ 
цIыхухэм ягу къэгъэкIыжынымкIэ.

ЩIЫУЭПСЫР зэпIэзэрыт щытыкIэм иту къызэтегъэ-
нэнымкIэ хыхэм ягъэзащIэ мыхьэнэр ин дыдэщ. Къэд-
гъэлъэгъуэнщи, абыхэм япсхэращ хьэуам хэзэрыхьа фIейр 
(углекислэ газыр, заводхэм къадэхуэ гъуэзыр, нэгъуэщI-
хэри) куэду зыщIэзышэр, мыдрейуи, цIыху мелардищым 
хуэдизым я гъащIэр къанэ щIагъуэ щымыIэу хым къыха-
хым (бдзэжьейхэм, къэкIыгъэхэм, псырыкIуэ псэущхьэхэм) 
елъытащ. 

Пэжщ, цIыхум хы щхьэфэм щригъэкIуэкI лэжьыгъэхэм 
кIуэ пэтми зэрызаубгъум, зэрызаужьым я зэранкIэ, 
 бдзэжьей лIэужьыгъуэ куэдым кIуэдыжыпэнкIэ шынагъуэ 
къахукъуэкIащ, я бжыгъэм зэрыкIэрыхум къыхэкIыу. Псори 
зэхэту къэдгъэлъэгъуэнщи, дунейпсо хым и процент 40-м 
нэблагъэм зэран яхуэхъуакIэщ цIыхухэр. Ауэ щыхъукIи, а 
Iуэхугъуэри гудзакъэ зиIэ псори зэгупсысыпхъэхэм ящыщ 
зыуэ къыкъуэкIащ. 

Дызэрыщыгъуазэщи, ди планетэм тет хышхуэхэр 4  мэхъу. 
Абыхэм я зэхэлъыкIэр зыхуэдэм, я зыхъуэжыкIэм набдзэ-
губдзаплъэу кIэлъоплъ океанологхэри, нэгъуэщI IэщIа-
гъэлIхэри. ГъэщIэгъуэныр аращи, еджагъэшхуэхэм ноби 
хышхуэхэм къыщахутэ, къыщагъуэт иджыри къыздэсым 
зыщымыгъуазэу къекIуэкIа къэкIыгъэ лIэужьыгъуэхэмрэ 
псэущхьэхэмрэ. Шэч къызытедмыхьэжынур аращи, ди 
планетэм и щIы щхьэфэм и плIанищыр щIэзыхъума псы 
итыпIэ абрагъуэу телъыджащэхэр яхуэхъумапхъэщ дяпэ-
кIи къэкIуэну ди щIэблэхэм. 

Еджагъэшхуэхэм хыхэр джыным псом хуэмыдэжу къару-
ушхуэ ирахьэлIэ щыхъуар иужьрей лъэхъэнэрщ. Зи гугъу 
тщIы псы хъумапIэ инхэм я щIэр здынэсыр, дызэрыщыгъуа-
зэщи, иджырей IэмэпсымэхэмкIэ къахутащ. Ди планетэм 
тет псы псоми я нэхъ куу дыдэу къыщIэкIар Хы Щэхум хэт 
Мариан ХытIыгу Ищхъэрэхэм япэгъунэгъу Мариан уэхырщ 
- зи лъащIэр, хуэегъэзыхыгъуэу, километр 11-кIэ псы щхьэ-
фэм пыIухарщ. Езы Хы Щэхум и цIэр къызытехъукIари 
гъэщIэгъуэнщ. ЗэрытщIэщи, тхыдэм щыщ хъужа апхуэдэ 
фIэщыгъэ дахэкIэ абы «хуэупсар» 1519 - 1522 гъэхэм ди пла-
нетэм и хъуреягъыр хы гущIыIукIэ псом япэу къы-
зэхэзыкIухьауэ щыта Магеллан Фернанщ, зи цIэ къитIуа хы 
абрагъуэм зэрытета зэман кIыхьым къриубыдэу, абы и 
псыр, зэгуэр нэхъ мыхъуми, къэукъубеяуэ зэримылъэ-
гъуам къыхэкIыу. 

 КЪУМАХУЭ Аслъэн.

ЩIыуэпс

Лъэпкъ проектым хеубыдэ

Къулъкъужын Ипщэм псы зэрыжэнухэр щIэуэ щаухуэ. 
«ЩIыуэпс» лъэпкъ проектымрэ «Псы къабзэ» федера-
льнэ проектымрэ япкъ иту яубла мы ухуэныгъэ лэжьы-
гъэр кърихьэлIэнущ «Стройсервис» IуэхущIапIэм. Абы 
трагъэкIуэдэнущ сом мелуан 17. 

ПСЫ ЗРИКIУЭ бжьамийуэ км 5,5 - рэ яукъуэдиинущ, 
ягъэувынущ псыр зэрагъэкъаб зэри. Къапщтэмэ, иджыпс-
ту псы зэфэнумкIэ гугъу йохь унагъуэ 240-м нэблагъэ. 
Ухуэныгъэ лэжьыгъэхэр бадзэуэгъуэ мазэм ирихьэлIэу 
зэфIагъэкIыну я мурадщ.  «ЩIыуэпс» лъэпкъ проектым хи-
убыдэу, мыпхуэдэ ухуэныгъэхэр щокIуэкI Кыщпэк, Бахъ-
сэнёнкэ жылагъуэхэми.

ШЭРЭДЖ Дисэ.

Псы  зэфэнумкIэ  къызэрагъэпэщ

«Адыгэ псалъэм» и редакцэм къеблэгъащ.  2006 гъэ Мадрид щекIуэкI еплъыныгъэм кърихьэлIа хьэщIэ 
гуп.  2016 гъэ 

Пщащэ-сурэтыщIым йохъуэхъу.  
Налшык, 2019 гъэ 

КъБР-м щыIэ

Щэнхабзэ

Футбол 

Урысей Федерацэм футболымкIэ и етIуанэ дивизионым и 
Япэ гупым 2020 - 2021 гъэхэм зэхьэзэхуэр зэрыщекIуэкIыр

9
9
6
4
4

нал шыкдэсхэм къапэщIэ-
тахэр зэхьэзэхуэм къыщы-
кIэрыхухэр зэрыарар: 
«Интер»-р - епщыкIутхуа-
нэт, «ТIуапсыр» - епщыкIу-
ханэт, «Мэшыкъуэ-КМВ»-р 
- епщыкIутIанэт. Зэпеуэм 
командэ пщыкIубл фIэкIа 
зэрыхэмытыр къэп лъы тэ-
мэ, абыхэм зэратекIуэн 
 хуейр хьэкът. Апхуэдэу щыт 
пэтми, гупыр зэкъуэувэ-
жыну, тегушхуэну Iэмал 
ягъуэтат. Арати, дызэреса-
уэ, адэкIи фIым дыпэп-
лъэрт.

Бэрэжьей блэкIам къыт-
хуеблэгъа Таганрог и «Фор-
те»-р къызэрызэрагъэ-
пэщрэ куэд мыщIами, абы 
и тренер нэхъыщхьэ Гор-
деев Андрей гуп хъарзынэ 
зэкъуигъэуват. Хьэлэмэтра-
ти, мы зэIущIэм и пэм 
 къихуэу хьэщIэхэмрэ хэ-
гъэрейхэмрэ турнир таб-
лицэм ебланэ-еянэ увы пIэ-
хэр щызэдагуэшырт, топ 
да гъэкIахэмрэ къыхуда-
гъэкIахэмрэ къищына-
мыщIауэ адрей бжыгъэ 
псомкIи къанэ щымыIэу 
зэтехуэу. ЖыпIэнурамэ, 
«Спартак-Налшыкымрэ» 
«Форте»-мрэ зэхуэфащэ 
дыдэ зэхьэрхуэрэгъут. Абы 
зыкъомкIэ IупщI къищIып-
хъэт нобэрей ди командэм 
и зэфIэкI нэсыр. 

ЗэIущIэр Къэбэрдей- 
Балъкъэрым и къала-
щхьэм зэрыщекIуэкIым 
 хэгъэрейхэм тегушхуэны-
гъэ нэхъ къахилъхьэрт. 
Аращ ахэр япэ дакъи-

Урысей Федерацэм и языныкъуэ 
спортсменхэр 2021 гъэм екIуэкIыну 
лъэпкъхэм зэдай зэхьэзэхуэхэм хэтыну 
Атлетикэ псынщIэмкIэ дунейпсо ассоци-
ацэм Допингым пэщIэт и комитетыр 
арэзы техъуащ. Къэбэрдей-Балъкъэрым 
къыщалъхуарэ зыщызыгъэсахэу Ласиц-
кене (Кучинэ) Мариерэ Акименкэ Миха-
илрэ хуит ящIа цIыхуипщIым ящыщщ. 

ДИ ЛЪАХЭГЪУ спорстмен цIэрыIуэхэр 
лъа гапIэм щхьэпырылъынымкIэ иджыпсту 
ЩIы хъурейм щынэхъыфI дыдэхэщ икIи зи 
къаруилъыгъуэхэщ. Илъэс 28-рэ зи ныбжь 
Ласицкене и закъуэщ щыIэр щэнейрэ 
 дунейпсо чемпион хъуауэ. Иужьу 2019 гъэм 
зэхэта зэхьэзэхуэм дуней псом и вице- 
чемпион щыхъуащ абы нэхърэ илъэситIкIэ 
нэхъыщIэ Акименкэ. 

Атлетикэ псынщIэмкIэ дунейпсо ассоциа-
цэм и Советым, къищынэмыщIауэ, унафэ 
къищтащ ди лъахэгъухэм ядэщIыгъуу 
иджыри цIыхуи 8 мынэхъыбэ гъэмахуэм 
 Токио щрагъэкIуэкIыну я мурад Олимп 
джэгухэм Урысейм щыщу ямыгъэкIуэну. 
Ласицкене Мариерэ Акименкэ Михаилрэ 
апхуэдэ пщIэрэ дзыхьрэ къалэжьащ хьэ-
рэмыгъэ (допинг) зэрахьауэ зэи къазэ ры-
пэщIэмыхуамрэ зэфIэкI лъагэ дыдэхэр 
 зэпеуэ зэмылIэужьыгъуэхэм къызэрыща-
гъэлъагъуэмрэ я фIыгъэкIэ. Аращи, дызы-
хуэкIуэ гъэмахуэм, нэгъабэ лъандэрэ ды-
зыпэплъэ Олимпиадэр Японием и къа-
лащхьэм щекIуэкI къудеймэ, Къэбэрдей- 
Балъкъэрым щыщ спортсмен цIэрыIуитI 
нэхъ мыхъуми абы зэрыхэтынур бел-
джылыщ. Пэжщ, абыхэм Урысей Феде-
рацэм и цIэкIэ зыкъагъэлъэгъуэну иджыри 
хуиткъым, ауэ шэч хэлъкъым дэтхэнэ зы-
ми зэрытлъэкIкIэ дазэрыдэщIынум. 

Ласицкене Марие сыт щыгъуи текIуэу 
щытауэ къыпщохъур. АрщхьэкIэ дяпэ кIэщ 
и ехъулIэныгъэ нэхъ ин дыдэхэр щыщы -      
Iэну хуагъэфащэр. Апхуэдэу езым къи-

лъытэр Гъэмахуэ Олимп джэгухэм я дыщэ 
медалырщ. 2016 гъэм Рио-де-Жанейрэ 
щыIам Дунейпсо Олимп Комитетымрэ 
(МОК) ИААФ-мрэ (Атлетикэ псынщIэмкIэ 
дунейпсо федерацэ) ягъэкIуакъым, ди 
къэралым и допинг Iуэхухэм я гуащIэ-
гъуэти. Токио мы гъэм щекIуэкIынум Iэмал 
имыIэу хыхьэну хуейщ, иджыпсту зэрыт зы 
къэралми имей (нейтральнэ) статусым 
фIэкIа имыIэми.

Дэтхэнэ зы спортсменым и дежкIи Олимп 
джэгухэм мыхьэнэшхуэ яIэщ. Абы щы-
текIуэм и пщIэр и гъащIэ псокIэ Iэта зэры-
хъум къищынэмыщIауэ, и псэукIэм и 
зэIузэпэщынагъри куэдкIэ елъытащ. Ара-
щи, Ласицкене Мариерэ Акименкэ Ми-
хаилрэ иджыпсту я гупсысэр нэхъыбэу, 
 дауи, зытеухуар гъэмахуэм Японием щыIэ-
ну Олимпиадэращ. Коронавирус уз зэры-
цIалэм къимыгъэдзыхэу ар щагъыIэрэ абы 
ягъакIуэ къудеймэ, ди лъахэгъухэм я те-
кIуэныгъэхэмкIэ дызэрагъэгуфIэнум шэч 
къытетхьэркъым.

Абы щыгъуэми дунейм, псом хуэмыдэу 
езы Японием, къыщызэщIоплъэ гъэмахуэ 
Олимп джэгухэр Токио щымыгъэIэным 
ехьэлIа зэдауэхэр. Абы и бийхэм IэщIэдз 
мин 400-м щIигъу зэхуахьэсакIэщ. Къи-
щынэмыщIауэ, щIыпIэ дохутырхэм я зэ-
гухьэныгъэмрэ депутати 137-мрэ МОК-мрэ 
Японием и правительствэмрэ зыхуагъэ -
защ Олимпиадэр аргуэру ягъэIэпхъуэну е 
щамыгъыIэхэну къагъэуву. Ахэр мэшынэ 
коронавирус уз зэрыцIалэр нэгъуэщI къэ-
ралхэм къикIыну спортсменхэмрэ абыхэм 
ядэщIыгъунухэмрэ къагъэятэжыну, штамм 
зэмылIэужьыгъуэхэр я хэку зэщIэгъагъэм 
къызэдахьу. Iуэхур зэрыхъунур зэкIэ нэ-
гъэсауэ зыми ищIэркъым, ауэ дэ нэхъы-
фIым дыщыгугъынщ икIи ди спортсмен 
цIэрыIуэхэу Ласицкене Мариерэ Акименкэ 
Михаилрэ я ехъулIэныгъэ инхэм ды пэп-
лъэнщ.

ХЬЭТАУ Ислъам.

Сочэ къалэм ресторану дэтыр къызэхэпкIухьрэ, 
япщэфI шхыныгъуэхэм ущыщIэупщIэмэ, «щIына-
лъэм щызекIуэ зи чэзу защIэхэм» зэрытрагъащIэм 
гу лъыптэнущ. 

ХЭТ къекIуалIэхэм нэхъ шхыныгъуэ ехьэжьа яри-
мыгъэшхрэ жаIэу, шхапIэхэр щызэпеуэ а зэхьэзэхуэ 
гуащIэм зым адрейр къыщыдигуэну зэрыпабгъэр 
гурыIуэгъуэщи, дэтхэнэ зыми «щIыпIэм щыбгъуэт», 
 Iэмал имыIэуи «иджыпсту зи чэзу» ерыскъыщ къып-
хуагъэлъэгъуэнур. Иужьрей илъэс зыбжанэм гу лъып-
тэу нэхъ зыхэзыIэтыкI шхапIэхэм апхуэдэхэм я щап-
хъэу адыгэ кхъужьым и цIэр къыщраIуэ. Чурчхелэм е 
инжирым ещхьу дамыгъэ мыхьэнэ игъуэтауэ, адыгэ 
кхъужьыр ресторанхэм я шхыныгъуэ къебжэкIым 
хэмытынкIэ Iэмал имыIэу хъуащ, ауэ щыхъукIэ ма-
щIэщ зыщIэр а кхъужь лIэужьыгъуэр къыздикIари абы 
адыгэ (шэрджэс) цIэр щIепхари. 

Аращи, хэзымыщIыкIхэм папщIэ, жыжьэу къыщы-
щIыдодзэ. Интернетым щызекIуэ фIэщыгъэхэм 
 къарыкIыр къыджезыIэ «википедие» псалъалъэм  
зыхуэдгъазэмэ, Шэрджэсей (Черкесия) цIэр зезыхьэ 
къэралыгъуэр XIII лIэщIыгъуэм щегъэжьауэ а щIына-
лъэр Урыс империем къыщизэуа 1864 гъэм нэс ду-
нейм тетащ, нэхъ иужьыIуэкIи щыIа хуэдэу къыз-
дыхэIукI дэфтэри урохьэлIэ. Къыщазэуа зэманым 
Шэрджэсейр Кавказ Ищхъэрэ псор къы зэщIэзыубыдэ, 
кавказ лъэпкъхэм я федерацэ хуэдэу щытащ, нобэ 
СочэкIэ дызэджэ Шачэ псыежэхым и псыхъуэм хэщIа-
пIэ щызиIэ Шэрджэс парламентым и унафэм щIэту. 

Дунейпсо хабзэм хиубыдэ къэралыгъуэ зэгъэпэщы-
пауэ щымытами, Европэм къикI зыплъыхьакIуэхэр 
куэдрэ здэкIуэ щIыналъэт Шэрджэсейр. Хамэ къэрал-
хэм къикIыу XVIII - XIX лIэщIыгъуэхэм зэхэзекIуа ев-
ропей дунеяплъэхэм зэIэпаха тхыгъэхэм балий Iэры-
сейкIэ, мыIэрысейкIэ, къыпцIейкIэ, жызумейкIэ бей 
шэрджэсхэм я хадэхэмрэ я губгъуэхэмрэ я гугъу  щащI, 
псом хуэмыдэу кхъужьейхэр лIэужьыгъуэ куэду зэ-
рызэщхьэщыкIри къыщыхагъэщ, ахэр Шотландием, 
Бельгием, Уэльсым нэхъ зыхуей хуэзауэ щызэрахьэ 
щIы пшэрхэм ирагъэщхьу. А тхыгъэхэм ятепщIыхьмэ, 
ахэр уней хадэ къудейуэ щыттэкъым, атIэ псыхъуэ-
хэми Iуащхьэхэми уащыхуозэ абыхэм. Ар къызыхэкIар 
адыгэхэм хабзэ зэраIаращ: хэт гъатхэу мэзым кIуэми, 
пхъэщхьэмыщхьэхэкI гуэр дигъэкIэн хуейт. Псалъэм 
папщIэ, Агуй къуажэм щыщ гуэрым  Iэгъуэблагъэм ит 
жыг 300 дигъэкIауэ щытащ. 

1866 гъэм и гъэмахуэм, Кавказ зауэр иуха къудейуэ, 
Анапэрэ Гагрэрэ я зэхуаку дэлъ щIыр яджу, генерал 
Муравьёв-Карсский Николай къызэригъэпэща ко-
миссэм кърихьэлIауэ щыта, напэкIуэцIи 150-рэ                 
ирикъу кIэлъыплъыныгъэм Урысейми Европэми хадэ 
гъэкIынрэ щIы зехьэнкIэ IэщIагъэлIу ису хъуар къы-
зэщIигъэхъаери, псори шэрджэс щIыналъэм зэры-
хьауэ щытащ адыгэщIхэр зрагъэцIыхуну. Урым эколог 
цIэрыIуэ Ацци Джироламэ и тхыгъэхэм къыхощ 
«пхъэщхьэмыщхьэ жыгхэм щызыщIашэ» щIым тету 
зыкъызэрыщыхъужыр. Ардыдэр жиIэу щытащ Кавказ 
зауэм япэу тетхыхьыжа, губгъуэр пхъэщхьэмыщхьэ 
жыгхэм зэрауфэбгъуар къыхэзыгъэщу щыта тхыдэдж 
Потто Василий. 

БиологиемкIэ щIэныгъэлI Тхьэгъуш Нухьу жаIэ япэ 
дыдэ адыгэ кхъужьым и Iуэхур зыIутыр зыджар. Абы 
и къэхутэныгъэхэм япкъ иткIэ, адыгэхэм кхъужь лIэу-
жьыгъуэ зыбжанэ ягъэкIыу щытащ: «кхъужь хьэ жьым» 
(бжьыхьэ кхъужь пкъыщIэ); «кхъужьынэ» (гъэмахуэ 
кхъужь хъурей); «къужьышхуэ» (гъэмахуэ кхъужь 
цIыкIу); «къужьтамэ» (быдэрэ IэфIу куэдрэ щылъ 
 кхъужь). Тхьэгъушым итхыжахэм къыхощ шэрджэс 
адыгэ кхъужьыр метр 25-м нэс дэкIеинкIи зэрыхъур, 
куэди къызэрыпыкIэр: жыг къэс килограмм 1000-м нэс 
е нэхъыбэ къыпокI. Кхъужь хадэхэм нэхърэ нэхъ ин 
дуней псом темыту къэзылъытэ Жуковский Пётр зэ-
реплъымкIэ, Кавказращ кхъужьым нэхъыфI дыдэу 
 зыщиужьа щIыпIэр. 

Кавказ зауэм адыгэ хадэхэр ирикъухьыжащ. XIX 
лIэщIыгъуэм лэжьа агроном комиссэхэм щIыналъэм 
къитIысхьахэр увыIэгъуэ ямыIэу хагъэзыхьырт 
адыгэхэм ядэплъейуэ хадэ зехьэкIэ зрагъэщIэну, ауэ 
къедэIуакъым. «Кхъужьейрэ мыIэрысейрэ щыдагъэкIа 
адыгэ хадэ абрагъуэхэм я нэхъыбэр Ищхъэрэ- 
КъухьэпIэ Кавказым ит къуажэхэр щызэтракъутэм 
хэкIуэдэжащ, адрейхэр щIыналъэр щаубыда япэ 
илъэсхэм зехьэкIэ зымыщIэхэм яIэщIэкIуэдащ», - 
ущрохьэлIэ мызэ-мытIэу Iуэхум щытепсэлъыхь дэф-
тэрхэм. Хуэгъэфэщауэ илъэси 100-м хуэдизкIэ хадэ -
хэр щIыналъэм къитIысхьахэмрэ дуней къэхъукъа-
щIэхэмрэ хуит хуащIри, къащыщIар нэрылъагъущ. 

Дызэрыт зэманым Урыс географие зэгухьэныгъэм 
и фIыгъэкIэ къалэм и Iэгъуэблагъэм адыгэ кхъужь 
лIэужьыгъуэ 250-м нэс къыщагъуэтыжащ. Абыхэм я 
нэхъыбэр Аибг и хъуреягъкIэ итщ икIи ныбжькIэ илъэ-
си 150 - 200-м нос, лIэщIыгъуищым нэб лэгъэни къа-
хокI. Адыгэ кхъужьыр къэгъэщIэ рэщIэ жы нымкIэ 
 программэ илъэс блэкIам къащтащ. ЩIэныгъэлIхэм 
зэрыжаIэмкIэ, Iуэхур зылъахъэр зыщ - жы гыщIэ 
зэрыщымыIэрщ. 

Кхъужьыр жыгым къыпыпчкIэ езы жыгым зэран 
ухуэхъуркъым, абы къыхэкIыу, ар Сочэ дэт дэтхэнэ зы 
ресторан ехьэжьами «ризоттэ» гуэрым хэлъу, е хы-
фIыцIэ бдзэжьей гъэжьам гуэлъу ущрихьэлIэнкIи 
 хъунущ. Зым абы варенэ къызэрымыкIуэ къыхещIыкI, 
адрейм и цIэр езы шхапIэм фIещ. Сытми, зэ рапхъуэ, 
и тхыдэ хъыбарыр зэрынэщхъейр ямыщIэу. 

ДЕМЕНТЬЕВ Роман.
Сочэ къалэм епха «Scapp город»

интернет сайтым къитхащ.

Къалъыхъуэ!

Урысей МВД-м и 
«Прохладнэ» къу-
дамэм зэхегъэкI 
2021 гъэм мэлы-
жьы хьым и 30-м 
х ъ ы б а р ы н ш э у 
кIуэ да Подручный 
Николай Иван и 
 къуэр, 1955 гъэм 
щIышылэм и 5-м 
къалъхуар, здэ-
щыIэр. 

И теплъэр: см. 165-рэ и лъа гагъщ, 
и IэпкълъэпкъкIэ  къуэ гъущ, и 
щхьэцыр тхъуащ, кIэщIу щIэщащ. 

Гу зылъытапхъэ: и сэмэгу рабгъу 
дамэм цIыхубз нэкIу  тещIыхьащ, и 
Iэ ижьым «Рая» псалъэр тетхащ. 

Подручный Николай Иван и къуэм 
и хэщIапIэр убзыхунымкIэ сэбэп 
 хъуну хъыбар гуэр фщIэмэ, дыныво-
лъэIу фыкъэпсэлъэну мы телефон-
хэмкIэ: 8 (86631) 7-58-02, 7-67-02, 02 
е зы хуэвгъазэ полицэм и къудамэ 
нэхъ фпэгъунэгъум. 

КъБР-м щыIэ
МВД-м и пресс-IуэхущIапIэ.

къэхэм щыщIэдзауэ еры -
щу икIи къаруушхуэкIэ еб-
гъэрыкIуэу щIыхуежьар. 
Псом хуэмыдэу гугъу зри-
гъэхьырт иужь джэгугъуи-
тIым плIэнейрэ къыщыхэ-
жаныкIа Хьэшыр Алан. Ар 
щIэхъуэпсырт и ехъулIэ-
ныгъэхэм къыпищэну. 
 КъикIуэт ищIэртэкъым япэ 
дивизионым щыджэгу Пес-
чанокопскэм и «Чайка»-м 
илъэситIкIэ хэтыну Iэ те-
зыдзауэ къэнэжа джэгу-
гъуэ зытIущым «Спартак-
Налшыкым» къыхуэ сэбэ-
пыжыну хущIэкъу Iэпщацэ 
Марати. 

Адрейхэри текIуэныгъэм 
хуэпабгъэт икIи я лъэкI 
 къагъанэртэкъым. Ар щхьэ-
кIэ, дапхуэдизу гугъу зра-
гъэхьми, топыр гъуэм яху-
дэгъэкIыртэкъым. 

Зэхьэзэхуэм и япэ къе-
кIуэкIыгъуэм, нэгъабэ Та-
ганрог щыIэу, бжыгъэр 
къы зэIуамыхауэ икIи зэ-
рытемыгъэкIуауэ лъэны-
къуэхэр зэбгъэдэкIыжат. 
Иджыри абы Iуэхур хуэ-
кIуауэ куэдым къащыхъуат, 
джэгум хухаха зэманыр и 
кIэм щынэблэгъам. Ар-
щхьэкIэ Гордеевым и гъэ-
сэнхэм зэуэзэпсу зыкъызэ-
къуахащ икIи, апхуэдиз 
 къару къыздрахыжар 
къып хуэмыщIэну, «Спар-
так-Налшыкым» лъэщу 
 къебгъэрыкIуэ хъуащ, Iэ-
мал имыIэу текIуэн хуейуэ 
къапэщылъым хуэдэу. Ди 
гъуащхьэтет Къардэн Им-
ран зэм гупыр къригъэ-
лащ, пэгъунэгъу дыдэу 
къы зэуа топым къригъэ-
гъазэри. КъыкIэлъыкIуа 
удыным абыи зыри хуе-
щIэжакъым - 0:1. 

Iуэхур ягъэзэкIуэжыну ди 
щIалэхэм зэмани къаруи 
яIэжтэкъым. 

Апхуэдэ щIыкIэкIэ Шакъ 
Ашэмэз и унафэм щIэту 
«Спартак-Налшыкыр» япэу 
къыхагъэщIащ. Ди жагъуэ 
зэрыхъущи, хуэфэщэн 
хьэрхуэрэгъу къызэ ры пэ-
щIэхуэу, ар икIуэтащ. 
Апхуэдэу зэрымыщIэкIэ 
 къащыщIами, къэхъуам 
дерс гуэрхэр къыхахынуми 
мы зэхьэзэхуэм щыщу 
къэнэжа джэгугъуитIым 
къагъэлъэгъунщ. Япэм 

Мей къуапэ щыдэджэгунущ 
зэпеуэм къыщыкIэрыху 
«Дружба»-м, етIуанэм 
 къригъэблэгъэнущ пашэ-
хэм япэмыжыжьэ Дон Iус 
Ростов и СКА-р. 

Абы щыгъуэми IупщI 
 хъуа хуэдэщ «Спартак-Нал-
шыкыр» зыхэт гупым щы-
текIуэу япэ дивизионым 
кIуэну хуитыныгъэ къэзы-
хьынур хэтми. Бэлыхь гуэр 
къэмыхъумэ, бжьыпэр 
зыубыдынур Краснодар и 
«Кубань»-ращ. Ар абы 
 къехъулIауэ убж хъунущ, 
блэкIа джэгугъуэм зэры-
хэмытам хуэдэу: и хьэр-
хуэрэгъу нэхъыщхьэ «Ку-
бань-Холдинг»-р и стади-
оным къыщыхагъэщIащ. 
Къэнэжа джэгугъуитIым зэ 
фIэкIа щытемыкIуэми, 
краснодардэсхэм япэ 
увыпIэр я Iэрылъхьэщ. Я 
хьэр хуэрэгъухэр зэпеуэм 
къыщыкIэрыху дыдэхэм 
ящыщ «Интер»-мрэ «ТIуап-
сымрэ» зэрыарар къэп-
лъы тэмэ, бэнэныгъэм кIэ 
 игъуэтащ. 

Иджы щыгъуазэ фы-
хуэтщIынщ Урысей Феде-
рацэм футболымкIэ и 
етIуа нэ дивизионым и Япэ 
гупым щекIуэкI зэхьэзэ-
хуэм ипкъ иткIэ бэрэжьей 
кIуам зэхэта зэIущIэхэм 
 къарикIуа бжыгъэхэм. Мис 
ахэр: «Мэхъэчкъалэ» (Мэ-
хъэчкъалэ) - «Интер» (Чер-
кесск) - 3:1, «ЕсэнтIыгу» 
(ЕсэнтIыгу) - «Легион Ди-
намо» (Мэхъэчкъалэ) - 0:1, 
«Анжи» (Мэхъэчкъалэ) - 
«Мэшыкъуэ-КМВ» (Псы-
хуабэ) - 1:0, СКА (Дон Iус 
Ростов) - «Биолог-Новоку-
банск» (Прогресс) - 3:1, 
«Кубань-Холдинг» (Пав-
ловскэ) - «Краснодар-3» 
(Краснодар) - 1:2, «Дина-
мо-Ставрополь» (Ставро-
поль) - «ТIуапсы» (ТIуап-
сы) - 6:0, «Черноморец» 
(Новороссийск) - «Друж-
ба» (Мейкъуапэ) - 5:0. 

КъыкIэлъыкIуэ джэгу-
гъуэр «Спартак-Налшы-
кым» мэкъуауэгъуэм и 9-м 
Адыгейм и къалащхьэм 
щригъэкIуэкIынущ. А ма-
хуэм ди щIалэхэр япэщIэты-
нущ щIыпIэ «Дружба»-м.

ЖЫЛАСЭ Заурбэч.

Джэрмэншык дэт щэн-
хабзэмкIэ унэр щIадзауэ 
зэрагъэпэщыж. Илъэс 50 
и пэкIэ яухуа мы Iуэху-
щIапIэр куэд щIауэ къа-
хуэгъэсэбэпыжтэкъым, 
псори жьы зэрыхъуам 
къыхэкIыу.

УНАЩХЬЭР, бжэщхьэ-
гъубжэхэр къанэ щымыIэу 
зэрахъуэкIынущ, пэш 
кIуэцIхэмрэ унэ щIыбымрэ 
зэрахьэнущ, щIэуэ щIа-
шэжынущ псыр, хуабэр, 
уэздыгъэр. 

ГъэпцIакIуэхэр 
къыщIагъэщ

Налшык къалэм и полицейхэм 
яубыдащ гъэпцIагъэ зэра хьауэ 
шэч зыхуащI цIыхуитI. 

МЫ ГЪЭМ накъыгъэм и 4-м 
илъэс 22-рэ зи ныбжь налшык-
дэсым и цIыхугъэр къелъэIуащ и 
жып телефоныр иритыну, 
псынщIэу зыщIыпIэ псэлъэн па-
пщIэ. Сом 8000 и уасэ телефоныр 
зыIэригъэхьэри абы зигъэбзэхащ. 
Налшыкдэсыр махуэ зыбжанэкIэ 
яужь итащ и цIыхугъэр къигъуэты-
ну, щымыхъум, накъыгъэм и 7-м 
Налшык къалэ УМВД-м и плъыр 
частым зыхуигъэзащ.

Къалэ управленэм и полицэ 
 къудамэ №1-м уголовнэ къэлъы-
хъуэныгъэмкIэ и лэжьакIуэхэм на-
къыгъэм и 20-м яубыдащ шэч 
зыхуащIыр. Нэхъапэми суд зытра-
щIыхьа, илъэс 30 зи ныбжь, 

Бэрбэч ХьэтIутIэ и цIэр 
зе зыхьэ Къэбэрдей - Балъ-
къэр къэрал университе-
тым и Социальнэ - гумани-
тар институтым и егъэ-
джакIуэхэм зрагъэлъэ-
гъуащ ПащIэ Бэчмырзэ и 
музейуэ Нартан дэтыр.

ХЬЭЩIЭХЭР гуапэу ири-
гъэблэгъащ усакIуэ щэджа-
щэм и къуэрылъхум и щхьэ-
гъусэ, Къэбэрдей-Балъ-
къэрым и уэрэджыIакIуэ 
цIэрыIуэ,КъБР-м и Лъэпкъ 
музейм и къудамэу щыт мы 
IэнатIэм и унафэщI ПащIэ 
Еленэ. Абы хьэщIэхэр куэ-
дым хигъэгъуэзащ икIи 
 яхъумэ хьэпшып къэс гуп-
сэхуу яхутепсэлъыхьащ.

Музейм зэ нэхъ мыхъуми 
щы Iахэм фIыуэ ящIэ, экспо-
натхэр куэд мыхъу пэтми,  
дэтхэнэми тхыдэ гъуэгуанэ 
кIыхь къызэрызэринэкIар. 
Абыхэм ящыщщ Бэчмырзэ 
и пхъум и IэкIэ хуищIауэ 
щыта тетIысхьэпIэ цIыкIур, 
пхъэм къыхэщIыкIа пхъуан-
тэшхуэр. КъызэраIуэтэжым-
кIэ, абы усакIуэм и Iэрытх-
хэр щихъумэу щытащ, нобэр 
къыздэсми и теплъэр кIуэ-
дакъым. Музейм и пэшым 
щахъумэ ПащIэ Бэчмырзэ и 
гъащIэ гъуэгуанэмрэ и 
Iэдакъэ щIэкI хэмрэ ятеу-
хуауэ ди республикэм къы-
щыдэкI  газетхэмрэ жур-
налхэмрэ  лъэхъэнэ зэмы-
лIэужьыгъуэхэм къытехуауэ 
щыта тхыгъэ куэд. 

ЛЪОСТЭН Музэ.

Дзэлыкъуэ къуажэм щыпсэум зи-
умысыжащ, жиIащ телефоныр 
ищэну зэригугъар, ауэ зэрыху-
нэмысар. 

Абы теухуа уголовнэ Iуэху къаIэ-
тащ УФ-м и Уголовнэ кодексым 
и 159-нэ статьям и 2-нэ Iыхьэм 
ипкъ иткIэ. А махуэ дыдэм хабзэ-
хъумэхэм яубыдащ гъэпцIагъэ 
IуэхукIэ шэч зыхуащI, Хьэсэней 
щыщ щIалэщIэр. Налшык къа-
лэм щыIэ  УМВД-м накъыгъэм и  
16-м зы хуигъэзат лъакъуэры-

гъажэкIэ къэ зыжыхьынухэм 
къыщрат пунктым и лэжьакIуэ 
цIыху бзым. Абы зэрыжиIамкIэ, а 
махуэм, сыхьэт 18-м ирихьэлIэу 
цIыхухъум кърижыхьыну къищтат 
лъакъуэ рыгъажэр, и паспортыр 
къигъа нэри. ЩызэгурыIуа пIа-
лъэм ар къритыжакъым. Абы 
 кърикIуащ хэщIыныгъэу сом 
7000. 

Полицэм и лэжьакIуэхэм наIуэ 
къащIащ лъакъуэрыгъажэр хьэ -
хуу къэзыщтам зэрызэгурыIам 
 тету иритыжын мурад зэриIар. 
АрщхьэкIэ и къуажэгъур къелъэ-
Iуащ къригъэжыхьыну. ЦIыхухъум 
лъакъуэрыгъажэр къищтэри ежьэ-
жащ. ИужькIэ къызэрыщIэщам-

кIэ, ар комиссэ тыкуэным сом 
 мини 3-кIэ иритри ахъшэр къи-
гъэсэбэпащ.

Лъакъуэрыгъажэр къытрахы-
жащ. Хьэсэнейдэс щIалэм теухуа 
уголовнэ Iуэху къаIэтащ.

Чэфу рулым дэст
2021 гъэм накъыгъэм и 23-м 

Урысей МВД-м Май щIыналъэм 
щиIэ къудамэм и Гъуэгу плъыр 
 къулыкъум и инспекторхэм къа-
гъэувыIащ «ВАЗ-21074» автома-
шинэр. Нэхъапэми суд зытра-
щIыхьа, илъэс 20 зи ныбжь Аруан 
щIыналъэм щыпсэу щIалэр чэфу 
рулым дэст. 

КъызэрыщIэкIамкIэ, ар нэхъа-
пэми административнэ жэуапым 
ирашэлIат УФ-м и КоАП-м 12.26 
статьям и 1-нэ Iыхьэм ипкъ иткIэ 
(зэрефар медицинэ къэпщытэны-
гъэкIэ зэхагъэкIыну зэрахуимы-
дам къыхэкIыу). 

Шофёрым теухуа уголовнэ Iуэху 
къаIэтащ. Хабзэм ебэкъуам и ав-
томашинэр къуэды гъэувыпIэм 
къыщыхутащ.

ДЫГУЛЫБГЪУ Жантинэ.

ПащIэм и музейм

   Яхуэфэщэн
къыщыкъуэкIым…

ЩIадзауэ
зэрагъэпэщыж
«Щэнхабзэ» лъэпкъ про-

ектым ипкъ иту яубла 
лэжьыгъэр мы гъэм къри-
убыдэу зэфIагъэкIынущ. 
Зыхуей хуа гъазэм абы 
щылэ жьэнущ къуажэдэс 
сабийхэм я нэ къызыхуикI 
гупжьей зэмылIэужьы-
гъуэхэр.

ШЭРЭДЖ Дисэ.

Хъыбар  гуапэ

Адыгэ  кхъужьыр
зэрапхъуэ


